
	1. ՀՀ տարածքային կառավարման և ենթակառուցվածքների նախարարություն
	21.06.2023թ․

	
	N ԳՍ/15.2/18309-2023

	ՀՀ կառավարության որոշման նախագծի լրամշակված տարբերակի վերաբերյալ առաջարկություններ և առարկություններ չկան:
	

	2. ՀՀ պետական եկամուտների կոմիտե
	21.06.2023թ

	
	N 01/3.1/37578-2023

	ՀՀ կառավարության որոշման նախագծի լրամշակված տարբերակի վերաբերյալ առաջարկություններ և առարկություններ չկան:
	

	3. ՀՀ ֆինանսերի նախարարություն
	21.06.2023թ

	
	N 01/9-2/12372-2023

	ՀՀ կառավարության որոշման նախագծի լրամշակված տարբերակի վերաբերյալ առաջարկություններ չկան:
	

	4. ՀՀ ֆինանսերի նախարարություն
	16.06.2023թ․

	5. 
	N 01/9-2/11663-2023

	1. Նախագծով հաստատվող Պարենային անվտանգության համակարգի զարգացման ռազմավարության 2023-2026 թվականների գործողությունների ծրագրի (այսուհետ՝ Գործողությունների ծրագիր) 1.2 և 1.3 միջոցառումների Ֆինանսավորման աղբյուր և կանխատեսվող չափ սյունակից անհրաժեշտ է հանել Պետական բյուջե (բնագավառի գծով համապատասխան տարվա համար նախատեսվելիք չափաքանակների շրջանակներում) բառերը, նկատի ունենալով, որ այդ միջոցառումների գծով 2024-2026թթ. ՄԺԾԾ գործընթացի շրջանակներում հայտեր չեն ներկայացվել։
2. Հաշվի առնելով, որ Գործողությունների ծրագրի 2.1 միջոցառման համար որպես ակնկալվող արդյունք ներկայացվել է համայնքի ավագանու որոշմամբ հաստատված արոտների օգտագործման պլանի առկայությունը, առաջարկում ենք նշված միջոցառման համար որպես ֆինանսավորման աղբյուր պետական բյուջեի փոխարեն դիտարկել համայնքի բյուջեն:
	1. Ընդունվել է։








2. Ընդունվել է։

	6. Ներքին գործերի նախարարություն
	09.06.2023թ․

	
	N 43/21/71662-23

	ՀՀ կառավարության որոշման նախագծի լրամշակված տարբերակի վերաբերյալ առաջարկություններ և առարկություններ չկան:
	

	7. ՀՀ տարածքային կառավարման և ենթակառուցվածքների նախարարություն
	09.06.2023թ․

	
	N ԳՍ/15.2/16952-2023

	ՀՀ կառավարության որոշման նախագծի լրամշակված տարբերակի վերաբերյալ առաջարկություններ և առարկություններ չկան:
	

	8. ՀՀ փոխվարչապետ Մհեր Գրիգորյանի գրասենյակ 
	03․05․2023թ․

	9. 
	N 02/08.2/14839-2023

	1. Իր շարադրանքով ու կիրառելիությամբ փաստաթուղթն ավելի շատ հիշեցնում է զեկույց, որն իհարկե օգտակար է իր եզրակացությունների համար, բայց կարիք կա այն ռազմավարական փաստաթղթի շարադրանքով խմբագրելու՝ նվազեցնելով տեսական մասերն ու համապատասխանեցնելով Վարչապետի որոշմամբ ընդունված մեթոդական հրահանգին: Իրականում իր ընդգրկմամբ փաստաթուղթը ավելի շատ զարգացման ծրագիր է, կարծում եմ՝ այդ տարբերակով խմբագրելն ավելի նպատակահարմար է:







2. Խնդրահարույց է ճանապարհային քարտեզը, որտեղ իբրև միջոցառում է օրինակ ներկայացված գնաճի ցածր և կայուն մակարդակի ապահովումը: 


3.    Փաստաթղթի շրջանակի 50%-ը վերաբերում է տնտեսական քաղաքականությանը, մասնավորապես՝ գյուղատնտեսության զարգացմանը, մյուս 40%-ը առողջապահական կամ սոցիալական պաշտպանության համակարգի մասին է: Հարկ է նշել, որ այդ ուղղություններով նախանշված թե՛ խնդիրները, թե՛ լուծումները մեծամասամբ արդեն իսկ առկա են ոլորտային փաստաթղթերում: Մյուս 10%-ը, որը վերաբերում է պարենային պահուստի պաշարի ստեղծմանը, պիտի մաս կազմի ավելի մեծ՝ արտակարգ իրավիճակների կառավարման ռազմավարական փաստաթղթի:

























4.    Այլ ֆունդամենտալ խնդիրներ ևս կան, այդ թվում՝ նյութական պահուստների կառավարման մոդելի մասով:
Առավել մանրամասն դիտարկումները ներկայացված են կցված փաստաթղթում:
	1. Ընդունվել է մասնակի։
Նվազեցվել է փաստաթղթի տեսական մաս և համապատասխանեցվել է ՀՀ վարչապետի 2021 թվականի դեկտեմբերի 30-ի N 1508-Լ որոշմամբ հաստատված Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգի պահանջներին։
Փաստաթուղթը որպես զարգացման ծրագիր խմբագրելու առաջարկությունն ընդունելի չէ, հաշվի առնելով որ այն հաստատվել է 2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թվականների միջոցառումների ծրագրով։   
2. Գնաճի ցածր և կայուն մակարդակի ապահովումն ուղղակիորեն առնչվում է պարենային անվտանգությանը, մասնավորապես  պարենի հասանելիությանը և հանդիսանում է ՀՀ կոնտրոնական բանկի հիմնական գործառույթներից մեկը։ 
3. Պարենային անվտանգության ռազմավարության ընդունման հիմնական նպատակն է ապահովել բնակչության բոլոր խմբերի համար առողջապահական նորմերին համապատասխանող պարենի ֆիզիկական և տնտեսական մատչելիությունը, ինչպես նաև նախադրյալներ ստեղծել դիմակայելու ներքին և արտաքին շուկայի անբարենպաստ փոփոխություններին և հնարավոր արտակարգ իրավիճակների բացասական հետևանքներին: 
Համաձայն Պարենային Ապահովության Համաշխարհային Կոմիտեի «Պարենային ապահովության և սնուցման Գլոբալ Ռազմավարական Շրջանակը» փաստաթղթի պարենային ապահովությունն ընդգրկում է 4 հիմնասյուներ՝ պարենի առկայություն, մատչելիություն, օգտագործում և կայունություն։ Պարենային անվտանգության չորս հիմնասյուների կիրառությունն ընկած է պարենապահովման համակարգային մոտեցման հիմքում։ Պարենապահովման համակարգային մոտեցումն ենթադրում է ունենալ պարենապահովման հարցերի վերաբերյալ ամբողջական և համակարգային պատկերացում, ընկալել և ներառել բոլոր բաղադրիչները, դիտարկել դրանց միջև փոխկապակցվածությունը և հաշվի առնել դրա հետևանքները։ Այս մոտեցումն է դրված ինչպես ռազմավարության, այնպես էլ գործողությունների ծրագրի հիմքում։ Հաշվի առնելով վերոգրյալը՝ պարենային անվտանգությունը հնարավոր չէ դիտարկել մեկուսի, քանի որ այն համակարգային է և ընդգրկում է երկրի կենսագործունեության գրեթե բոլոր ուղղությունները՝ գյուղատնտեսությունից մինչև առողջապահություն, կրթություն, բնապահպանություն, սոցիալական պաշտպանվածություն, գնողունակություն և այլն։
4. Ընդունվել է։

	10. ՀՀ վարչապետի աշխատակազմի իրավաբանական վարչություն
	03․05․2023թ․

	11. 
	N 02/08.2/14839-2023

	Իրավաբանական վարչության կողմից ներկայացված եզրակացությունում բարձրացված հարցերը լուծված չեն և շարունակում են արդիական մնալ:
	Գործողությունների ծրագրում ներառված «Ոռոգման ջրի ստանդարտի մշակում» միջոցառումը մշակվելու է  ՀՀ կառավարության տվյալ տարվա «Պետական ստանդարտացման ծրագրով որի համար լիազորող նորմ է հանդիսանալու «Ստանդարտացման մասին» Հայաստանի Հանրապետության օրենքի 9-րդ հոդվածի 1-ին մասի 3-րդ կետը։
Գործողությունների ծրագրում ներառված «Արոտների օգտագործման և կառավարման պլանի մշակում» միջոցառման համար լիազորող նորմ է հանդիսանալու «Տեղական ինքնակառավարման մասին» 2002 թվականի մայիսի 7-ին ընդունված N ՀՕ-337 ՀՀ օրենքի 11-րդ հոդվածի 6-րդ պարբերությունը։  
Գործողությունների ծրագրում ներառված «Նվազագույն աշխատավարձի, կենսաթոշակների, կրթաթոշակների, ինչպես նաև նպաստների և սոցիալական այլ վճարների չափերի վերանայման նպատակով ֆիզիոլոգիական նորմերին համապատասխան ըստ տարիքային խմբերի նվազագույն պարենային  զամբյուղի հաշվարկում և հաստատում» միջոցառման համար լիազորող նորմ է հանդիսանալու «Կենսաապահովման նվազագույն զամբյուղի և կենսաապահովման նվազագույն բյուջեի մասին» 2004 թվականի մարտի 16-ին ընդունված N ՀՕ-53-Ն ՀՀ օրենքի 5-րդ հոդվածի 1-ին մասը։

	12. ՀՀ վարչապետի աշխատակազմի ֆինանսատնտեսագիտական վարչություն
	03․05․2023թ․

	13. 
	N 02/08.2/14839-2023

	Հաշվի առնելով 03.04.2023թ. ՖՏԿ-ի արդյունքները ջերմատնային տնտեսությունների զարգացման աջակցության ծրագրի հետ կապված՝առաջարկում  ենք Հավելված 2-ով հաստատվող միջոցառումների ծրագրի 4-րդ կետի 3-րդ միջոցառման անհրաժեշտությունը ևս մեկ անգամ քննարկել:
	Ընդունվել է։

	14. Ներքին գործերի նախարարություն
	27․03․2023թ․

	
	N 43/2/35188-2023

	ՀՀ կառավարության որոշման նախագծի լրամշակված տարբերակի վերաբերյալ առաջարկություններ և առարկություններ չկան:
	

	15. ՀՀ վարչապետի աշխատակազմի իրավաբանական վարչություն
	20․03․2023թ․

	
	

	     1. Նախագծի 2-րդ հավելվածով որպես պարենային անվտանգության համակարգի զարգացման ռազմավարությունից բխող միջոցառումներ նախատեսվում են ստանդարտների, պլանների, մեթոդաբանությունների մշակում (օրինակ՝ 1-ին, 2-րդ, 9-րդ կետեր), սակայն հստակեցված չէ, թե ինչ տեսակի իրավական ակտերով և ինչ հիմքով են դրանք ընդունվելու։
     2.Նախագծի 2-րդ հավելվածով որպես պարենային անվտանգության համակարգի զարգացման ռազմավարությունից բխող միջոցառումներ նախատեսվում են որոշակի իրավական ակտերի ընդունում (օրինակ՝ 12-րդ, 14-րդ, 20-րդ կետեր), սակայն հարկ ենք համարում նշել, որ այդ ակտերը կարող են ընդունվել միայն համապատասխան լիազորող նորմի առկայության դեպքում։

	1.   Ընդունվել է։





2.   
Նախագծի 2-րդ հավելվածի նշված կետերի միջոցառումները նախատեսվում է իրականացնել  համապատասխան տարվա պետական բյուջեի հատկացումների հաշվին և ընդգրկել տվյալ տարվա Պետական բյուջեի մասին օրենքում, իսկ օրենքի համապատասխան դրույթը կհանդիսանա տվյալ միջոցառման լիազորող նորմ։
Բացի այդ Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության կատարմանն ուղղված 2023-2026 թվկանների գործողությունների ծրագրի նախագծով նախատեսվում է գյուղատնտեսական գործունեության մասին ՀՀ օրենքի  նախագծի մշակում, որով կնախատեսսվեն համապատասխան դրույթներ, որոնք պետական աջակցության ծագրերի համար կհանդիսանան լիազորող նորմ։ 

	6. ՀՀ ֆինանսների նախարարություն
	24․03․2023թ․

	
	N 01/9-2/5710-2023

	«Պարենային անվտանգության համակարգի զարգացման ռազմավարությունը և 2022-2026 թվականների գործողությունների ծրագիրը հաստատելու մասին ՀՀ կառավարության որոշման նախագծով (այսուհետ՝ Նախագիծ) հաստատվող Պարենային անվտանգության համակարգի զարգացման ռազմավարության (այսուհետ՝ Ռազմավարություն) և Պարենային անվտանգության համակարգի զարգացման ռազմավարության գործողությունների ծրագրի (այսուհետ՝ Գործողությունների ծրագիր) հետ կապված հարկ ենք համարում ներկայացնել որոշակի նկատառումներ, մասնավորապես. 
1. Ռազմավարության հիմնական նպատակն է կենսապես կարևոր պարենային ապրանքների տեղական արտադրության անհրաժեշտ մակարդակի (ինքնաբավության) ապահովումը, ներմուծման հաշվին պակասորդի լրացումը և պետական պարենային պահուստների համալրումն ու ընդլայնումը, ինչպես նաև բնակչության բոլոր խավերի համար առնվազն ֆիզիոլոգիական նվազագույն նորմերին համապատասխանող սննդամթերքի ձեռքբերման տնտեսական հնարավորությունների և օգտագործվող սննդամթերքի անվտանգության ապահովումը: Ռազավարության նախնական տարբերակի քննարկման ժամանակ առաջարկել էինք ներկայացնել համապատասխան վերլուծություն (չափելի արդյունքային ցուցանիշներով)՝ պահանջվող (հիմնավորմամբ և Գործողությունների ծրագրով համապատասխանաբար՝ շուրջ 61․8 մլրդ դրամ և շուրջ 69.3 մլրդ դրամ), ինչպես նաև Ռազմավարության իրագործման նպատակով հետագայում հնարավոր կանխատեսվող ֆինանսավորման առկայության դեպքում Ռազմավարության հիմնական նպատակի ապահովման ակնկալվող մակարդակի վերաբերյալ՝ Ռազմավարության իրագործման սկզբնական մակարդակի համեմատ: Այս կապակցությամբ ամփոփաթերթում նշվել է, որ Ռազմավարության և Գործողությունների ծրագրի իրականացման համար անհրաժեշտ ֆինանսական ռեսուրսների մոտավոր գնահատականը ճգրտվել է, այնինչ հիմնավորմամբ այն ներկայացվել է 10.2 մլրդ դրամ, իսկ Գործողությունների ծրագրի համաձայն, ըստ խոշորացված միջոցառումների, կազմում է շուրջ 32.3 մլրդ դրամ (առկա են միջոցառումներ, որոնց ֆինանսական գնահատականը բացակայում է): Ինչ վերաբերում է Ռազմավարության հիմնական նպատակի ապահովման ակնկալվող  մակարդակին, ապա ամփոփաթերթում ներկայացվել է, որ այն նշված է Ռազմավարության 75 և 76 կետերում, այնինիչ նշված կետերում ներկայացված են Ռազմավարության անմիջական և երկարաժամկետ արդյունքների սահմանումները և ակնկալվող երկարաժամկետ արդյունքների նկարագրությունը՝ առանց հստակ չափելի արդյունքային ցուցանիշների։
2. Ռազմավարության նպատակներն (թվով 4 նպատակներ) ու ենթանպատակները (թվով 21 ենթանպատակներ) դարձյալ ներկայացվել են առանց քանակական՝ բազային, միջանկյալ և թիրախային արդյունքային ցուցանիշների (ինչպես նաև առանց միջանկյալ ցուցանիշներին հասնելու կոնկրետ ժամկետների), որոնք հետագայում հիմք կհանդիսանային Ռազմավարության նպատակների չափման, առաջընթացի և արդյունավետության գնահատման համար: Ինչ վերաբերում է Գործողությունների ծրագրում Ակնկալվող արդյունք սյունակում միջոցառումների իրականացումից սպասվող արդյունքները համապատասխան չափելի ցուցանիշներով ներկայացնելուն, ապա ամփոփաթերթում նշվել է, որ Գործողությունների ծրագրում կատարվել են համապատասխան փոփոխություններ՝ սահմանվել են կոնկրետ արդյունքներ, սակայն ներկայացվել են միայն թիրախային արդյունքային ցուցանիշները՝ առանց բազային ցուցանիշների։
3. Ռազավարության նախնական տարբերակի քննարկման փուլում հայտնել էինք, որ լրացուցիչ քննարկման կարիք ունի Գործողությունների ծրագրի 10-րդ կետով որպես միջոցառում սահմանված՝ առանձին գյուղատնտեսական մթերքների (ներառյալ մսի) օտարման համար ԱԱՀ տարբերակված դրույքաչափերի կիրառությունը ինչպես կարող է նպաստել նույն կետով որպես նպատակ սահմանված՝ մրցունակ ագրոպարենային համակարգի կայացմանը ու վերջինիս կայուն զարգացմանը: 
Այդ կապակցությամբ, ամփոփաթերթում ընդամենը ներկայացվել է, որ դիտարկվող ապրանքախմբերի մասով ԱԱՀ-ի տարբերակված դրույքաչափերի կիրառությունը, ըստ ՀՀ էկոնոմիկայի նախարարության գնահատականների, կարող է նպաստել շուրջ 4–4.5%–ով գների իջեցմանը և շուրջ 3-3.5%-ով արտադրության ծավալների ավելացմանը, ինչը կարող է նպաստել մրցունակ ագրոպարենային համակարգի կայացմանը ու վերջինիս կայուն զարգացմանը՝ հաշվի առնելով, որ դիտարկվող ապրանքախմբերն ընդգրկում են Հայաստանում արտադրվող գյուղատնտեսական մթերքների մեծ մասը։
Վերոգրյալի կապակցությամբ, հայտնում ենք, որ առաջարկության ընդու¬նումը գտնում ենք ոչ նպատակահարմար, այդ թվում՝ հաշվի առնելով ԱՄՀ մասնագետների հետ քննարկումների արդյունքները: Ընդ որում, ԱՄՀ մասնագետների հետ քննարկումներում վերջիններս նույնպես համակարծիք են, որ ԱԱՀ-ով հարկման գործող կանոնների հետևանքով գյուղատնտեսական ապրանքների իրացման տարբեր շղթաների համար կարող են առաջանալ հարկման ոչ մրցակցային կարգավորումներ: Նշյալ խնդիրների կարգավորումը, սակայն, ԱՄՀ մասնագետները նպատակահարմար են համարում իրականացնել թիրախային բյուջետային աջակցության ծրագրերի միջոցով, ինչին ՀՀ ֆինանսների նախարարությունը համաձայն է և այդ կապակցությամբ առաջարկել ենք, որպեսզի ՀՀ էկոնոմիկայի նախարարությունը ՀՀ ֆինանսների նախարարության հետ համատեղ քննարկի առկա խնդիրները բյուջետային աջակցության ծրագրերի միջոցով կարգավորելու հնարավոր տարբերակները:
Միևնույն ժամանակ, հայտնում ենք, որ գյուղատնտեսության ոլորտի զարգացման նպատակով հարկային կարգավորումների վերանայման ուղղությունները քննարկվել են ս.թ. փետրվարի 14-ին փոխվարչապետ Մհեր Գրիգորյանի մոտ կայացած աշխատանքային քննարկման ընթացքում, որի շրջանակներում նույնպես որոշվել է ձեռնպահ մնալ գյուղատնտեսական ապրանքների մասով ԱԱՀ-ի տարբերակված դրույքաչափեր կիրառելուց:
Բացի այդ, հայտնում ենք, որ վերոնշյալ քննարկման արդյունքում նպատակահարմար է համարվել, որ ՀՀ էկոնոմիկայի նախարարությունն առաջարկություն ներկայացնի Հայաստանի Հանրապետությունում չարտադրվող՝ գյուղատնտեսական նշանակության հումքային ապրանքները Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից ՀՀ օրենքով սահմանված ցանկում ներառելու կապակցությամբ:
Ամփոփելով վերոգրյալը՝ առաջարկում ենք խնդրո առարկա միջոցառումը հանել Գործողությունների ծրագրից:
4. Ռազմավարության նախնական տարբերակի քննարկման ժամանակ հայտնել էին, որ Գյուղատնտեսության զարգացման 2020-2030 թվականների միջոցառումների իրականացում միջոցառման նախատեսումը գտնում ենք ոչ նպատակահարմար (Գործողությունների ծրագրի 19-րդ նպատակի 1-ին միջոցառում), քանի որ ՀՀ կառավարության 19.12.2019թ. N 1886-Լ որոշմամբ հաստատված Գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության կատարմանն ուղղված միջոցառումները նախատեսված են 2020-2022 թվականների համար և ոչ բոլորն են հանդիսանում պարենային անվտանգության համակարգի զարգացմանն ուղղված միջոցառումներ: Սակայն նշված միջոցառումը չի հանվել Գործողությունների ծրագրից, իսկ ամփոփաթերթում նշվել է, որ պարենային անվտանգությունը մեկուսի խնդիր չէ, այն համակարգային է և ընդգրկում է երկրի կենսագործունեության գրեթե բոլոր ուղղությունները և շատ կարևոր է ընդգծել, որ Ռազմավարությունը և դրա իրականացումը համահունչ են լինելու մյուս բոլոր ոլորտների ռազմավարություններին` ապահովելու կապն ու փոխլրացումը տարբեր բնագավառների միջև: Այս կապակցությամբ հայտնում ենք, որ Գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարությամբ նախատեսված միջոցառումներն ինքնին (առանց Գործողություների ծրագրում ներառելու) ենթակա են իրականացման, ուստի կրկին անգամ առաջարկում ենք Գործողությունների ծրագրից հանել նշված միջոցառումը: Նշված մոտեցմամբ առաջարկում ենք Գործողությունների ծրագրից հանել նաև Կլիմայի փոփոխության հարմարվողականության ազգային գործողությունների ծրագիր և 2021-2025 թվականների միջոցառումների իրականացում միջոցառումը (Գործողությունների ծրագրի 19-րդ նպատակի 2-րդ միջոցառում):
5. Գործողությունների ծրագրի 6-րդ նպատակի 3-րդ միջոցառման Համակատարող սյունակից առաջարկում ենք հանել Ֆինանսների նախարարություն բառերը և հայտնում ենք, որ միջոցառման վերաբերյալ ՀՀ ֆինանսների նախարարությունը դիրքորոշում կներկայացնի ՀՀ օրենսդրությամբ սահմանված ընդհանուր աշխատակարգի շրջանակներում:
6. Առաջարկում ենք Նախագծի և Գործողությունների ծրագրի անվանումներում, ինչպես նաև Նախագծի և Ռազմավարության տեքստային մասում 2022-2026 թվականների արտահայտությունը փոխարինել 2023-2026 թվականների արտահայտությամբ:
	













1.   Ընդունվել է մասնակի։

1) Ռազմավարության և Գործողությունների ծրագրի իրականացման համար անհրաժեշտ ֆինանսական ռեսուրսների մոտավոր գնահատականը ճգրտվել է և առանձնացված չափերով ներկայացվել են պետական բյուջեի, միջազգային դոնոր կազմակերպությունների և մասնավոր հատվածի հաշվին նախատեսվող միջոցառումների ֆինանսական գնահատականները։
2) Ռազմավարությամբ նախանշված  անմիջական և երկարաժամկետ արդյունքների հստակ չափելի արդյունքային ցուցանիշների մասով հայտնում եմ, որ բազային տարվա գնահատված ցուցանիշների մեծ մասը ներկայացված է ռազմավարական փաստաթղթի տիտղոսաթերթում, իսկ առանձին վերջնարդյունքների համար բազային ցուցանիշները կամ բացակայում են, կամ համարվում են պետական գաղտնիք։
3) Առանձին միջոցառումների ֆինանսական գնահատականի բացակայությունը պայմանավորված է այն հանգամանքով, որ դեռևս հստակեցված չեն տվյալ միջոցառումների ընդգրկման շրջանակները, իրականացման ընթացակարգերն ու մեխանիզմները։ 












2. Ընդունվել է մասնակի։
Առանձին ցուցանիշների համար լրացվել են բազային տարվա ցուցանիշները, իսկ առանձին միջոցառումների համար բազային ցուցանիշներ չեն նշվել՝ դրանց բացակայության պատճառով։ 













3.   Ընդունվել է։

































































4.   Ընդունվել է։





































5. Ընդունվել է։








6.   Ընդունվել է։





	7. ՀՀ կադաստրի կոմիտե
	24․03․2023թ․

	
	N ՍԹ/3818-2023

	Նախագծի N 2 հավելվածի 1-ին կետի 2-րդ ենթակետի «Արոտների օգտագործման և կառավարման պլանի մշակում» միջոցառումների «Համակատարող» սյունակում լրացնել «Կադաստրի կոմիտե» բառերը:
Միաժամանակ առաջարկում ենք ՀՀ վարչապետի կողմից 2023 թվականի հունվարի 24-ին Կադաստրի կոմիտեում անցկացված խորհրդակցության N Վ/10-2023 արձանագրության 4-րդ կետի 1-ին ենթակետով տրված հանձնարարականի հիման վրա ռազմավարական ծրագրով նախատեսվող տվյալների հավաքագրումը իրականացնել նաև տարածական կապակցման միջոցով, որը հետագայում կարտացոլվի ազգային գեոպորտալի համապատասխան թեմատիկ շերտերում:
	Ընդունվել է։



Ընդունվել է ի գիտություն։

	8. Պետական եկամուտների կոմիտե
	23.03.2023թ․

	
	N 01/3-1/17334-2023

	Ի կատարումն 20.03.2023թ. Ֆինանսատնտեսական կոմիտեի նիստի օրակարգի 7-րդ հարցի վերաբերյալ հանձնարարականների՝ «Պարենային անվտանգության համակարգի զարգացման ռազմավարությունը և 2022-2026 թվականների գործողությունների ծրագիրը հաստատելու մասին» ՀՀ կառավարության որոշման նախագծի վերաբերյալ դիրքորոշում ներկայացնելու հետ կապված հայտնում ենք հետևյալը:
«Պարենային անվտանգության համակարգի զարգացման ռազմավարությունը և 2022-2026 թվականների գործողությունների ծրագիրը հաստատելու մասին» ՀՀ կառավարության որոշման նախագծի N2 հավելվածով հաստատվող` պարենային անվտանգության համակարգի զարգացման ռազմավարության 2022-2026թթ. գործողությունների ծրագրի 10-րդ կետով` Մրցունակ ագրոպարենային համակարգի կայացում ու վերջինիս կայուն զարգացում նպատակի շրջանակներում նախատեսվում է միջոցառում` առանձին գյուղատնտեսական մթերքների (ներառյալ մսի) օտարման համար սահմանված ԱԱՀ տարբերակված դրույքաչափերը հաստատելու նպատակով «Հարկային օրենսգրքում լրացումներ կատարելու մասին» ՀՀ օրենքի նախագծի մշակում և «Հարկային օրենսգրքում լրացումներ կատարելու մասին» ՀՀ օրենքի նախագծի ներկայացում ՀՀ վարչապետի աշխատակազմ: 
Նույնաբովանդակ միջոցառում նախատեսված էր ՀՀ Էկոնոմիկայի նախարարության 16.01.2023թ. N01/21588-2022 գրությամբ կարծիքի ներկայացված` «ՀՀ կառավարության 2019թ. դեկտեմբերի 19-ի N1886-Լ որոշման մեջ լրացումներ կատարելու մասին» Կառավարության որոշման նախագծով, որով նախատեսվում էր հաստատել ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030թթ. ռազմավարության կատարմանն ուղղված 2023-2026թթ. միջոցառումների ծրագիրը և ժամանակացույցը:
Այդ նախագծի վերաբերյալ ներկայացված դիրքորոշմամբ Պետական եկամուտների կոմիտեն առաջարկել է հանել նախագծի N3 հավելվածի Առաջնահերթություն բաժնի 3-րդ կետի 3.2-րդ ենթակետով սահմանված` Առանձին գյուղատնտեսական մթերքների (ներառյալ մսի) օտարման համար սահմանված ԱԱՀ տարբերակված դրույքաչափերը հաստատելու նպատակով «Հարկային օրենսգրքում լրացումներ կատարելու մասին» ՀՀ օրենքի նախագծի մշակում և «Հարկային օրենսգրքում լրացումներ կատարելու մասին» ՀՀ օրենքի նախագծի ՀՀ վարչապետի աշխատակազմ ներկայացում միջոցառումը, քանի որ.
1) ակնկալվող արդյունքն ուսումնասիրված և հիմնավորված չէ, միաժամանակ, բացակայում են անհրաժեշտ հաշվարկները, միջոցառումն առնվազն կարճաժամկետ հատվածում հանգեցնելու է պետական բյուջեի եկամուտների կորստին, այլ ոչ թե ավելացմանը, ինչպես նաև բարդացնելու է հարկային վարչարարությունը,
2) ՀՀ կառավարության 18.11.2021թ. N1902-Ն որոշման N1 հավելվածով հաստատված` Կառավարության 2021-2026թթ. գործունեության միջոցառումների ծրագրի ՀՀ ֆինանսների նախարարության կողմից կատարման ենթակա միջոցառումների ցանկի 35-րդ կետով` գյուղատնտեսության ոլորտի զարգացման համար հարկային կարգավորումների վերանայման նպատակով արդեն իսկ սահմանված են համապատասխան միջոցառումներ, մասնավորապես` «35.1. Գյուղատնտեսության ոլորտի զարգացմանը խոչընդոտող հարկային կարգավորումների վերանայման առաջարկությունների մշակում», «35.2 ներկայացված առաջարկությունների քննարկում», «35.3 քննարկումների արդյունքների հիման վրա ՀՀ հարկային օրենսգրքում համապատասխան փոփոխություններ և լրացումներ նախատեսող օրենքի նախագծի մշակում և ՀՀ կառավարության քննարկմանը ներկայացում»: 
Ելնելով վերոգրյալից կրկին առաջարկում ենք հանել նախագծի N2 հավելվածով հաստատվող` պարենային անվտանգության համակարգի զարգացման ռազմավարության 2022-2026թթ. գործողությունների ծրագրի 10-րդ կետը:
Միաժամանակ, հաշվի առնելով Պետական եկամուտների կոմիտեի գործառնությունների շրջանակներն առաջարկում ենք նախագծի N2 հավելվածով հաստատվող` պարենային անվտանգության համակարգի զարգացման ռազմավարության 2022-2026թթ. գործողությունների ծրագրի 5-րդ և 21-րդ կետերով նախատեսվող միջոցառումների համակատարողների ցանկից հանել Պետական եկամուտների կոմիտեին:
	Ընդունվել է։

	9. Անվտանգության խորհրդի գրասենյակ
	23.03.2023թ․

	
	N /32.3/9908-2023

	Ս.թ. մարտի 20-ին կայացած Ֆինանսատնտեսական կոմիտեի նիստին  Անվտանգության խորհրդի գրասենյակից ներկայացուցիչ չի հրավիրվել, ինչպես նաև չի տրամադրվել նիստի արձանագրությունը կամ հանձնարարականը, ուստի ԱԽ գրասենյակը նիստի օրակարգի 7-րդ հարցի վերաբերյալ հանձնարարականների մասով դիրքորոշում չի կարող տրամադրել։ Միաժամանակ հայտնում եմ, որ Անվտանգության խորհրդի գրասենյակը «Պարենային անվտանգության համակարգի զարգացման ռազմավարությունը և 2022-2026 թվականների գործողությունների ծրագիրը հաստատելու մասին» ՀՀ կառավարության որոշման նախագծի վերաբերյալ ս.թ. փետրվարի 22-ի /32.3/6400-2023 գրությամբ իր դիրքորոշումը տրամադրել է ՀՀ էկոնոմիկայի նախարարությանը, ըստ որի ՀՀ կառավարության որոշման նախագծի լրամշակված տարբերակի վերաբերյալ դիտողություններ և առաջարկություններ չկան, քանի որ ԱԽ գրասենյակի կողմից ներկայացված դիտարկումներն ընդունվել և ներառվել են փաստաթղթում:
	

	10. Արտակարգ իրավիճակների նախարարություն
	22.03.2023թ․

	
	N 01/06.2/1787-2023

	ՀՀ կառավարության որոշման նախագծի լրամշակված տարբերակի վերաբերյալ Արտակարգ իրավիճակների նախարարությունն առաջարկություններ և առարկություններ չունի:
	

	11. Անվտանգության խորհրդի գրասենյակ
	23.02.2023թ․

	
	N /32.3/6400-2023

	ՀՀ կառավարության որոշման նախագծի լրամշակված տարբերակի վերաբերյալ դիտողություններ և առաջարկություններ չկան, քանի որ ԱԽ գրասենյակի կողմից ներկայացված դիտարկումներն ընդունվել և ներառվել են փաստաթղթում:
	

	12. Արտակարգ իրավիճակների նախարարություն
	28․02․2023թ․

	
	N 01/06.2/1240-2023

	Նախագծի հավելված 1-ի.
1. 3-րդ կետի «տարբեր տեսակի բնական, տեխնածին» բառերից հետո ավելացնել «աղետների» բառը, 
2. 14-րդ կետի «Դրույթ 5»-ում «և այլ ցնցումների ժամանակ պարենի արտադրության» բառերից հետո ավելացնել «, ձեռքբերման» բառը,
3. 2-րդ գլխի «2.2» և «2.4» բաժինների վերնագրերի ձևակերպումները նույնն են,
4. 19-րդ կետի 4-րդ ենթակետում «Հարևան պետություններում, տարածաշրջանում և գլոբալ աշխարհում տեղի ունեցող ռազմաքաղաքական իրադարձությունները,» բառերից հետո ավելացնել «, ինչպես նաև վերջիններիս արդյունքում առաջացող հարկադիր միգրանտների հոսքերը,» բառերը,
5. [bookmark: _Toc125714593]«3.1 Պարենային անվտանգության խնդիրները եվ բնութագրիչները» բաժինը լրացնել նոր կետերով՝ հետևյալ բովանդակությամբ.
«29. Հանրապետության գյուղատնտեսական մշակության հողերի մոտ 60-ը անմշակ են (տվյալը 2018-2019 թվականներին է վերաբերում, կարիք ունի ճշտման)
30. Հանրապետության ջրային ռեսուրսների ոչ արդյունավետ և համակարգված կառավարումը գյուղատնտեսությամբ զբաղվելը դարձնում է ոչ գրավիչ:»  
6. 26-րդ կետը խմբագրել, հաշվի առնելով ոչ միայն գիրության մակարդակի, նաև այլ հիվանդությունների մակարդակի աճը,
7. 33-րդ կետը լրացնել նոր 7) ենթակետով՝ հետևյալ բովանդակությամբ.
«7) Աղետների ռիսկի կառավարման ազգային ռազմավարությունը»,
8. 56-րդ կետը լրացնել նոր նախադասությամբ՝ հետևյալ բովանդակությամբ.
«Միևնույն ժամանակ մեծ ջանքեր են պետք ներդնել տեղական մակարդակում աղետների ռիսկի կառավարման ուղեցույցները կիրառական դարձնելու ուղղությամբ, որտեղ ներառված են նաև կլիմայի փոփոխականությանն ուղղված գործիքակազմը:»
9. 66-րդ կետի 2) ենթակետում «որոշների մասով» բառերի փոխարեն գրել «պահպանման ենթակա» բառերը,
10. 68-րդ կետի5) ենթակետում «չեզոքացում» բառի փոխարեն գրել «նվազեցում» բառը,
11. 69-րդ կետի 2) ենթակետի «եկամուտների մակարդակի բարելավման» բառերից հետո ավելացնել «, տեղական վերամշակող արտադրության արդյունավետ կազմակերպման» բառերը,
12. 71-րդ կետում «միջազգային» բառի փոխարեն գրել «տարածաշրջանային» բառը,
13. 71-րդ կետում թվարկված ենթանպատակները լրացնել նոր ենթակետով՝ հետևյալ բովանդակությամբ.
«9) համայնքների՝ աղետներին դիմակայունության մակարդակի բարձրացում»:
Նախագծի «Հավելված 2»-ի.
1.	Ամբողջ տեքստում «չեզոքացում» բառի փոխարեն գրել «նվազեցում» բառը,
2.	6-րդ միջոցառումը շարադրել նոր խմբագրությամբ՝ ներառելով 15-րդ կետի միջոցառումները,
3.	15-րդ կետը հանել, այն հիմնավորմամբ, որ նպատակը չի համապատասխանում միջոցառման բովանդակությանը, 
4.	միջոցառումները ձևակերպել ըստ քայլերի:
	


1. Ընդունվել է։
   

2. Ընդունվել է։


3.  Ընդունվել է։ 


4. Ընդունվել է։


  


5.  Ընդունվել է։











6. Ընդունվել է։
  
7. Ընդունվել է։



8. Ընդունվել է։







9. Ընդունվել է։



10. Ընդունվել է։


11. Ընդունվել է։



12. Ընդունվել է։

13. Ընդունվել է։

  




1. Ընդունվել է։  


2. Ընդունվել է։


3. Ընդունվել է։


4. Ընդունվել է։

	13. [bookmark: _Hlk115704726]Արդարադատության նախարարություն 
	10․11․2022թ․

	
	N /27.4/49849-2022

	1. Նախագծի նախաբանում անհրաժեշտ է հստակեցնել, թե Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշման որ հավելվածի մասին է խոսքը:
	2. Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի պահանջները՝ Նախագծում անհրաժեշտ է պահպանել կետերի և ենթակետերի ճիշտ համարակալումը՝ ճիշտ հերթականությամբ, մասնավորապես՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»:


	1. Ընդունվել է։




2. Ընդունվել է։

	14. Տարածքային կառավարման և ենթակառուցվածքների նախարարություն 
	22.11.2022թ․

	
	N ԳՍ/15.2/31345-2022

	1․ Նախագծի 2-րդ կետով սահմանվում է, որ Որոշման հավելված N 2-ով նախատեսված միջոցառումների իրականացման համար պատասխանատու պետական մարմինների ղեկավարներին՝ որոշումն ուժի մեջ մտնելուց հետո վեցամսյա պարբերականությամբ Հայաստանի Հանրապետության էկոնոմիկայի նախարարություն ներկայացնել համապատասխան միջոցառումների իրականացման ընթացքի և արդյունքների մասին հաշվետվություն Հայաստանի Հանրապետության էկոնոմիկայի նախարարի կողմից հաստատված ձևաչափով: Առաջարկում ենք նախագծում սահմանել կետ, որով կնախատեսվի, թե ինչ ժամկետում Հայաստանի Հանրապետության էկոնոմիկայի նախարարի կողմից պետք է հաստատվի համապատասխան ձևաչափը։
2․ Առաջարկում ենք նախագծի 3-րդ կետը հանել, քանի որ ներքին (լոկալ) իրավական ակտի ուժի մեջ մտնելը կարգավորվում է «Նորմատիվ իրավական ակտերի մասին» օրենքի 23-րդ հոդվածի 7-րդ մասով։
3․ Առաջարկում ենք Նախագծի հավելված N 1-ի 30-րդ կետի 3-րդ ենթակետը՝ «ՀՀ տարածքային զարգացման 2016-2025թթ. ռազմավարությունը», հանել, քանի որ ՀՀ կառավարության 2021 թվականի հոկտեմբերի 21-ի թիվ 1728-Ն որոշման համաձայն ՀՀ կառավարության արձանագրային որոշումները անվավեր են ճանաչվել։
4․ Նախագծի հավելված N 2-ով նախատեսված միջոցառումների 2-րդ կետի՝ «Բնական ռեսուրսների կայուն կառավարման միջոցով պարենային ինքնաբավության մակարդակի բարձրացում» նպատակի 1-ին, 2-րդ և 4-րդ միջոցառումների կատարող նշված է Տարածքային կառավարման և ենթակառուցվածքների նախարարությունը (այսուհետ՝ Նախարարություն)։ Նախարարության ՎՏ/14.2/26042-2022 գրությամբ արդեն իսկ հայտնել էինք, որ վերոնշյալ միջոցառումների կատարող չի կարող լինել Նախարարությունը, քանի որ նշված ենթակետերով սահմանված միջոցառումները դուրս են Նախարարության իրավասության շրջանակներից։ Հաշվի առնելով վերոգրյալը՝ առաջարկում ենք վերոնշյալ միջոցառումների կատարող սյունակները խմբագրել։ Միաժամանակ նշենք, որ վերոգրյալ միջոցառումների պարագայում նույնպես կարող ենք լինել համակատարող և աջակցել միջոցառումների իրականացմանը մեր լիազորությունների շրջանակներում։
5․ Նախագծի հավելված N 2-ով նախատեսված 4-րդ կետի՝ «Գյուղատնտեսության զարգացում, արտադրողականության բարձրացում և կայուն անասնահամաճարակային և բուսասանիտարական իրավիճակի ապահովում» նպատակի «Բույսերի պաշտպանության միջոցառումների ծրագրի իրականացում» միջոցառման մեջ առաջարկում ենք ավելացնել «գյուղատնտեսության մեջ օգտագործվող թունաքիմիկատների սերտիֆիկացում» պարբերությունը:






























6․ Նախագծի հավելված N 2-ով նախատեսված 4-րդ կետի՝ «Գյուղատնտեսության զարգացում, արտադրողականության բարձրացում և կայուն անասնահամաճարակային և բուսասանիտարական իրավիճակի ապահովում» նպատակի «Մատուցվող անասնաբուժական ծառայությունների ընդլայնում և բարելավում» միջոցառման մեջ առաջարկում ենք ավելացնել «Մարզերում նոր սարքավորումներով և նյութերով վերազինված լաբորատորիաների ստեղծում» պարբերությունը:
	1. Ընդունվել է։  














2.  Ընդունվել է։



3. Ընդունվել է։





4.   Ընդունվել է մասնակի։

«Բնական ռեսուրսների կայուն կառավարման միջոցով պարենային ինքնաբավության մակարդակի բարձրացում» նպատակի 1-ին միջոցառման պատասխանատու է սահմանվել ՀՀ էկոնոմիկայի նախարարությունը, իսկ 2-րդ նպատակի 1-ին, 2-րդ և 4-րդ միջոցառումները, ըստ փոխնախարարների աշխատանքային կարգով համաձայնության, միավորվել են և ձևակերպվել են նոր խմբագրությամբ։ 






5. Չի ընդունվել։
Քանի որ ներկայումս Հայաստանի Հանրապետությունում թունաքիմիկատների արտադրությունը և շրջանառությունը իրականացվում է ՀՀ և ԵԱՏՄ օրենսդրությանը համապատասխան, ապահովելով դրանց շրջանառության փուլերում օրենքով սահմանված կարգով պետական վերահսկողությունը։ Մասնավորապես, համաձայն «Բուսասանիտարիայի մասին» ՀՀ օրենքի 6-րդ հոդվածի դրույթների՝ ՀՀ-ում արտադրվող և շրջանառվող պեստիցիդները և ագրոքիմիկատները ենթակա են պարտադիր պետական գրանցման, որն իրականացվում է ՀՀ սննդամթերքի անվտանգության տեսչական մարմնի (ՍԱՏՄ) կողմից՝ պեստիցիդների և ագրոքիմիկատների գրանցման հանձնաժողովի եզրակացության հիման վրա։ Ըստ այդմ, ՀՀ տարածք ներմուծվող պեստիցիդների և ագրոքիմիկատենրի նկատմամբ ՍԱՏՄ-ի կողմից վերահսկողությունը իրականացվում է՝ հիմք ընդունելով «Սննդամթերքի անվտանգության վերահսկողության մասին» ՀՀ օրենքի 18-րդ հոդվածի դրույթները, ՀՀ կառավարության 2015 թվականի հոկտեմբերի 15-ի N 1192-Ն որոշմանը համապատասխան։ Ընդհանուր առմամբ, օրենքով սահմանված կարգով, արտադրանքի սերտիֆիկացումը (հավաստագրումը) իրականացվում է միայն այն դեպքերում, երբ տվյալ ոլորտում գործող համապատասխան տեխնիկական կանոնակարգերում ամրագրված է նման պահանջ, իսկ ներկայումս ՀՀ-ում գործող ՀՀ կառավարության 2015 թվականի հոկտեմբերի 15-ի «Պեստիցիդների և ագրոքիմիկատների արտադրության, փաթեթավորման և շրջանառության տեխնիկական կանոնակարգը հաստատելու և հայաստանի հանրապետության կառավարության 2005 թվականի նոյեմբերի 3-ի N 1899-ն որոշումն ուժը կորցրած ճանաչելու մասին» N 1195-Ն որոշմամբ հաստատված տեխնիկական կանոնակարգում նման պահանջ ամրագրված չէ։
6. Ընդունվել է մասնակի։
«Մատուցվող անասնաբուժական ծառայությունների ընդլայնում և բարելավում» միջոցառման մեջ ավելացվել է «Մարզային  լաբորատորիաների վերազինում» պարբերությունը։

	15. Առողջապահության նախարարություն
	03․11․2022թ․

	
	N ԱԱ/09/26230-2022

	1.  7-րդ կետի «Պատրաստի սննդի կորուստների կրճատում» միջոցառման «համակատարողներ» սյունակից անհրաժեշտ է հանել Առողջապահության նախարարությանը, հաշվի առնելով, որ Առողջապահության նախարարությունն իր լիազորությունների շրջանակում պարբերաբար իրականացնում է իրազեկման արշավներ՝ ուղղված առողջ սնուցմանը, իսկ պատրաստի սննդի կորուստների կրճատմանն ուղղված միջոցառումների իրականացումը դուրս է Առողջապահության նախարարության լիազորությունների շրջանակից:
2. 12-րդ կետի «Սննդամթերքի վիտամիններով և միկրոտարրերով հարստացման ծրագրի մշակում» միջոցառումը առաջարկում ենք չներառել` հաշվի առնելով, որ ներկայումս Հայաստանի Հանրապետությունում դրա իրականացման անհրաժեշտության մասին վկայող ապացուցահեն հետազոտություններ իրականացված չեն:
3. 12-րդ կետի «Բնակչությանը լիարժեք և առողջապահական նորմերին համապատասխանող սննդով ապահովումը։ Սննդամթերքի որակի և անվտանգության մակարդակի բարելավում։» նպատակի համապատասխան ավելացնել միջոցառում «Կերակրի աղում յոդի պարունակության շարունակական մոնիթորինգի իրականացում»: Միջոցառման «ակնկալվող արդյունք» սյունակում նշել. «Յոդի անբավարարությամբ պայմանավորված հիվանդությունների կանխարգելում»:
4. 20-րդ կետի «Առողջ ապրելակերպի խթանմանն ուղղված միջոցառումների իրականացում» միջոցառման «Ակնկալվող արդյունք» սյունակը խմբագրել և շարադրել հետևյալ բովանդակությամբ.
«Առողջ ապրելակերպի և ոչ վարակիչ հիվանդությունների ռիսկի գործոնների վերաբերյալ տարեկան առնվազն 3 միջոցառման իրականացում:»
	1. Ընդունվել է։
 








2. Չի ընդունվել։
Հաշվի առնելով, որ 2023 թվականից ՀՀ գիտությունների ազգային ակադեմիայի էկոլոգանոոսֆերային հետազոտությունների կենտրոնի կողմից նախատեսվում է իրականացնել սննդամթերքում միկրոտարրերի (ֆոլաթթու և երկաթ) պարունակության գնահատման աշխատանքներ։                                     

3. Ընդունվել է։
  
  






4. Ընդունվել է։












	16. Կրթության, գիտության, մշակույթի և սպորտի նախարարություն
	04.11.2022թ.

	
	N 01/21/27929-2022 

	1.   «1. Պարենի առկայություն» գլխի՝ 4-րդ «Գյուղատնտեսության զարգացում, արտադրողականության բարձրացում և կայուն անասնահամաճարակային և բուսասանիտարական իրավիճակի ապահովում» նպատակի վերջին՝ «Գյուղական համայնքների դպրոցներում գյուղատնտեսության վարման տեսական և գործնական կրթական ծրագրերի փորձնական ներդրում, դպրոցական այգիների և ջերմոցների հիմնում» միջոցառման երկու՝  «Ծրագրերի իրականացման համար 20 դպրոցների ընտրություն և 20 դպրոցներում հիմնված այգիներ և ջերմոցներ»  ակնկալվող արդյունքների փոխարեն սահմանել հետևյալ արդյունքը. «ՀՀ Գեղարքունիքի մարզի 7 գյուղական համայնքների դպրոցներում հիմնված այգիներ և ջերմոցներ»: Սա պայմանավորված է այն հանգամանքով, որ ՄԱԿ-ի Պարենի համաշխարհային ծրագրի ֆինանսավորմամբ այս ծրագիրն արդեն իսկ ընթացքում է և աշխատանքներ են ընթանում  ՀՀ Գեղարքունիքի մարզի 7 գյուղական համայնքների դպրոցներում, որը նախատեսված է ավարտել 2023 թվականին: Հաշվի առնելով նշվածը՝ միջոցառման կատարման ժամկետը սահմանել 2023 թվական, իսկ ֆինանսավորման աղբյուրը նշել ՄԱԿ-ի Պարենի համաշխարհային ծրագիր՝ սյունակից հանելով նախագծում ներառված 50 մլն. դրամը: 

Գործողությունների ծրագրի նույն գլխի 7-րդ՝ «Պատրաստի սննդի կորուստների կրճատում» նպատակի «Իրազեկման  արշավների իրականացում» միջոցառման շրջանակում կարող ենք դպրոցական սնունդ ծրագրի կրթական ենթաբաղադրիչում ներառել նաև պատրաստի սննդի կորուստների կրճատման թեման ևս:
2. «3. Պարենի օգտագործում» գլխի  12-րդ կետի՝ «Բնակչությանը լիարժեք և առողջապահական նորմերին համապատասխանող սննդով ապահովումը։ Սննդամթերքի որակի և անվտանգության մակարդակի բարելավում» նպատակի 2-րդ միջոցառման «Դպրոցներում սննդի և սնուցման հետ կապված միջոցառումների իրականացման շրջանակներում» սահմանված միջոցառման ակնկալվող արդյունքը ձևակերպել հետևյալ կերպ. «Հանրապետության 10 մարզերի հանրակրթական դպրոցի տարրական դասարանների աշակերտները ապահովված են տաք սննդով»: Կատարման ժամկետ՝ 2023 թվական և շարունակական»: Ֆինանսավորման աղբյուրը և կանխատեսվող չափ, «ՀՀ պետական բյուջե, մեկ աշակերտի հաշվով տարեկան միջինը 171 դրամ»։
3. «4. Պարենի ապահովվածության համակարգի կայունություն» գլխի 19-րդ՝  «Պարենային անվտանգության համակարգի մարտահրավերներին համահունչ բարելավված որակավորում ունեցող կադրային ներուժ» նպատակի 1-ին՝ «Ագրոարդյունաբերական համալիրի մասնագիտությունների ուսումնական ծրագրերի վերանայում՝ տեխնիկական և տեխնոլոգիական զարգացումներին համապատասխան» միջոցառման անունը վերաշարադրել հետևյալ կերպ. «Ագրոարդյունաբերական համալիրի համար անհրաժեշտ մասնագետների պատրաստում և, կարիքի դեպքում, ուսումնական ծրագրերի պարբերաբար վերանայում՝ տեխնիկական և տեխնոլոգիական զարգացումներին համապատասխան», իսկ միջոցառման ակնկալվող արդյունքը՝ «Տեխնոլոգիական արդի զարգացումներին համահունչ որակավորում ունեցող մասնագետների առկայություն», ժամկետը՝ «2023 թվական և շարունակական», իսկ   ֆինանսավորման աղբյուրը՝ «ՀՀ պետական բյուջե»։
	1. Ընդունվել է։
































2. Ընդունվել է։ 













3. Ընդունվել է 


	17. ՀՀ վիճակագրական կոմիտե
	04․11․2022թ․

	
	N Ե/1602-2022

	Համաձայն «Պաշտոնական վիճակագրության մասին» օրենքի (այսուհետ՝ Օրենք)` «Պաշտոնական վիճակագրությունը, օրենքով լիազորված մարմինների կողմից պաշտոնական վիճակագրության հիմնարար սկզբունքների պահանջներին համապատասխան, հանրային կյանքի էական և չափակցելի երևույթների թվային արտահայտությամբ մշակված, արտադրված և տարածված, բացառապես վիճակագրական ծրագրերում արտացոլված վիճակագրությունն է, որը ներկայացուցչական հիմքով նկարագրում է Հայաստանի Հանրապետության տնտեսական, ժողովրդագրական, սոցիալական և բնապահպանական երևույթները:» (հոդված 3, մաս 1): Բացառապես վիճակագրական ծրագրերով առաջնորդվելու պահանջից էր բխում նաև այն, որ 2023 թվականի վիճակագրական ծրագրի նախագիծը դեռևս սույն թվականի հունիսի 15-ին ներկայացվել էր Էկոնոմիկայի նախարարության կարծիքին՝ առաջարկություններին ու դիտողություններին: Էկոնոմիկայի նախարարության 02.08.2022թ.-ի թիվ 01/12319-2022 գրությամբ Արմստատին տեղեկացվել էր, որ Էկոնոմիկայի նախարարությունը ծրագրի նախագծի վերաբերյալ առաջարկություններ ու դիտողություններ չունի:
Բացի այդ,  «Վիճակագրական կոմիտեն որոշակի քաղաքական ուղղվածությամբ պետական ինստիտուտներից արմատապես տարբերվող պետական մարմին է: Քաղաքական, վարչական, գերատեսչական շահերի միջև առկա բախումներում պաշտոնական վիճակագրությունը չներքաշելու երաշխիքները սահմանված են պաշտոնական վիճակագրության հիմնարար սկզբունքներով» (հոդված 7, մաս 2): Պաշտոնական վիճակագրության հիմնարար սկզբունքներից է «պրոֆեսիոնալ անկախության» սկզբունքը, որն ամրագրված է Օրենքի 6-րդ հոդվածի 1-ին մասի 1-ին կետում, համաձայն որի՝ պաշտոնական վիճակագրություն արտադրողները վիճակագրության մշակման, արտադրման և տարածման, այդ թվում՝ տվյալների աղբյուրների ընտրության, հայեցակարգերի, սահմանումների, մեթոդների և դասակարգումների, ինչպես նաև տարածման բոլոր ձևերի ժամկետների և բովանդակության հետ կապված իրենց որոշումները կայացնում են անկախ և առանց քաղաքական կամ այլ արտաքին աղբյուրներից որևէ ճնշման և միջամտության: Նշված սկզբունքների հիմքում ընկած են Միավորված ազգերի կազմակերպության (ՄԱԿ) համանուն սկզբունքները՝ ընդունված վիճակագրական հանձնաժողովի կողմից 1994 թվականի ապրիլի 14-ին, վերահաստատված՝ ՄԱԿ-ի Գլխավոր Վեհաժողովի կողմից 29.01.2014թ.-ին, 68/261 Բանաձևով:
Պաշտոնական վիճակագրության հիմնական գործառույթը, համաձայն Օրենքի և դրանով սահմանվող վիճակագրական հնգամյա ու տարեկան ծրագրերի (այսուհետ՝ Ծրագրեր)՝ վիճակագրական տեղեկատվության հավաքման, մշակման, ամփոփման ու տարածման գործընթացների իրականացման ապահովումն է, ինչպես նաև դրա համար անհրաժեշտ գործիքակազմերի արդիականացումն ու կատարելագործումը, ինչն էլ Արմստատի կողմից իրականացվում է մշտապես՝ ինչպես ամենամյա պետական բյուջեից կատարվող հատկացումներով, այնպես էլ միջազգային վիճակագրական կազմակերպությունների հետ համագործակցության արդյունքում: Խոսքը նախևառաջ վերաբերում է պաշտոնական վիճակագրության արտադրանքին, որի հիմքը միջազգային վիճակագրական պրակտիկայում կիրառվող մեթոդաբանությունն է՝ սահմանումներ, հասկացություններ, դասակարգումներ, տեղեկատվության հավաքման աղբյուրներ և այլն: 
Համաձայն վերը հիշատակված և Օրենքի 6-րդ հոդվածով սահմանված սկզբունքների պահանջների՝ Նախագծով սահմանվող նպատակներ հետապնդող ծրագրերին մասնակցությունը դուրս է պաշտոնական վիճակագրության գործառույթներից: Մասնավորապես,  
  Նախագծի Հավելված 2-ի 9-րդ կետով սահմանված <<Նվազագույն աշխատավարձի և կենսաթոշակների վերանայման նպատակով ֆիզիոլոգիական նորմերին համապատասխան պարենային  զամբյուղի հաշվարկում և հաստատում>> միջոցառումը վերաբերում է վարչական գործառույթների տիրապետող մարմինների՝ Առողջապահության նախարարության, Աշխատանքի և սոցիալական հարցերի նախարարության և այլ շահագրգիռ պետական մարմինների իրավասույթունների շրջանակին, իսկ Արմստատը հանդիսանում է արդեն իսկ հաշվարկված և հաստատված պարենային զամբյուղի հիման վրա պաշտոնական վիճակագրություն արտադրող:              
   Նույնը վերաբերում է նաև Նախագծի Հավելված 2-ի 21-րդ կետով սահմանված «Ֆերմերային տնտեսությունների գրանցման և արտադրանքի հայտարարագրման համակարգի ներդրում» միջոցառմանը: Ինչ վերաբերում է Հավելված 2-ի 21-րդ կետով ներկայացված «Գյուղատնտեսական արտադրանքի հաշվառման վիճակագրական համակարգի բարելավում» (այսուհետ՝ ԳՀԲ) և «Գյուղատնտեսության ոլորտի վիճակագրական տվյալների հավաքագրման մեթոդաբանության բարելավում» միջոցառումներին, որոնցում Արմստատը ներկայացված է կատարողի/համակատարողի կարգավիճակով, ապա դրանք որպես ծրագրային միջոցառումներ մշտապես ներառվում են Ծրագրերում: Խոսքը մասնավորապես վերաբերում է գյուղատնտեսության ոլորտի վիճակագրական տվյալների հավաքման մեթոդաբանության բարելավմանը և դրա հիման վրա գյուղատնտեսության վիճակագրության վարմանը, որոնք հանդիանում են Արմստատի կողմից մշտապես իրականացվող գործառույթներ և ներկայացված են Ծրագրերում (տե՛ս՝ օրինակ, 2019-2023թթ.-ի վիճակագրական ծրագրի Գլուխ 2-ի 8-րդ կետի 5-րդ, 7-րդ և 8-րդ ենթակետերի միջոցառումները՝ https://www.arlis.am/DocumentView.aspx?DocID=126425 հղմամբ): Ընդ որում, Ծրագրերով համանման միջոցառումների իրականացումը երաշխավորում է վերը հիշատակված «պրոֆեսիոնալ անկախության» սկզբունքի պահպանումը, ինչն էլ ապահովում է քաղաքական, վարչական բնույթի փոխհարաբերություններում Արմստատի չներգրավվելը :
Նախագծով ներկայացված ԳՀԲ-ի ակնկալվող արդյունքներից՝ «Գյուղատնտեսական ռեգիստրի» առնչությամբ տեղեկացվում է, որ եթե այստեղ նկատի է առնվում ՀՀ բնակչությանը (այդ թվում՝ գյուղական և քաղաքային) պատկանող հողերի՝ ըստ առանձին կատեգորիաների, հողատեսքերի և դրանց չափերի կամ անասնագլխաքանակի՝ ըստ դրանց տեսակների ու սեռատարիքային կազմի, այսինք համապատասխան չափորոշիչներով վարչական ռեգիստրի ստեղծումն ու վարումը, ինչպես նաև դրա մշտապես արդիականացումը, ապա այն ևս ամբողջությամբ վերաբերում է վարչական՝ անվանական, հասցեկան ներգործություններ իրականացնող իրավասու պետական մարմինների գործառութներին: Իսկ նման վարչական ռեգիստրների առկայության պարագայում, Արմստատը,  սույն համատեքստում, համաձայն Ծրագրերի, կարող է հանդես գալ կա՛մ որպես վարչական տեղեկատվության օգտագործող, կա՛մ ըստ անհրաժեշտության՝ վիճակագրական մեթոդաբանական օժանդակության ցուցաբերող:
Հաշվի առնելով վերոգրյալը, Արմստատն առաջարկում է Նախագծի՝ «Պարենային անվտանգության համակարգի զարգացման ռազմավարության 2022-2026 թվականների գործողությունների ծրագիր» Հավելված 2-ի 9-րդ և 21-րդ կետերի բովանդակություններում ներառված միջոցառումների իրականացման կատարող/համակատարողների ցանկից հանել «Վիճակագրական կոմիտե» բառերը:

	








































































































Ընդունվել է։


















































Ընդունվել է մասնակի։

Գյուղատնտեսական արտադրանքի վիճակագրության մեթոդաբանության մշակման և կիրառման մասին միջոցառումը նախատեսվում է իրականացնել «Գյուղացիական տնտեսավարողների գրանցման համակարգի ներդրում» և «Գյուղացիական տնտեսավարողների համար գյուղատնտեսական արտադրանքի հայտարարագրման համակարգի ներդրում» միջոցառումների արդյունքում ստացված տեղեկատվության ամփոփման հիման վրա վիճակագրության վարմանը, որը գտնվում է վիճակագրական կոմիտեի  գործառույթների շրջանակում։

	18. Սննդամթերքի անվտանգության տեսչական մարմին
	09.11.2022թ.

	
	N 01/06.1/2/12150-2022

	Որոշման նախագծի վերաբերյալ առաջարկություններ չկան։
	

	19. Շրջակա միջավայրի նախարարություն
	10․11․2022թ․

	
	N 1/01.4/14530-2022

	Որոշման նախագծի N2 հավելվածում առաջարկում եմ.
1. 1-ին բաժնում ներառել Գյուղատնտեսական նշանակության ավտոմատ օդերևութաբանական կայանների տեղադրում միջոցառումը, որը հնարավորություն կտա բարձրացնել ագրոօդերևութաբանական կանխատեսումների, հատկապես երաշտների կանխատեսման հուսալիությունը,
2. պարենային անվտանգությունն ու անխափան ոռոգումն ապահովելու նպատակով 4-րդ բաժնում ներառել Նոր փոքր ջրամբարների նախագծում և կառուցում միջոցառումը, որը կլիմայի փոոխության հետևանքով կանխատեսվող ջրի դեֆիցիտի պարագայում կապահովի անխափան ոռոգում՝ հիմք ընդունելով Կառավարության 2021 թվականի օգոստոսի 18-ի N 1363-Ա որոշմամբ հավանության արժանացած Հայաստանի Հանրապետության կառավարության 2021-2026թթ. ծրագիրը,
3. 4-րդ բաժնի Հողային ռեսուրսների նպատակային և ջրային ռեսուրսների խնայողական ու արդյունավետ օգտագործում միջոցառման 4-րդ սյունակում որպես ակնկալվող արդյունք նախատեսվող Հողային բարեփոխումների փորձնական ծրագրի իրականացման ժամկետը դիտարկել Կառավարության 2022 թվականի հոկտեմբերի 13-ի N 1605-Լ որոշմամբ հաստատված հավելվածի 1-ին կետի համատեքստում` հաշվի առնելով ծրագրի հետագա շարունակականությունը
	

1. Ընդունվել է։






2. Չի ընդունվել։
Քանի որ փոքր ջրամբարների նախագծում և կառուցում միջոցառումն արդեն իսկ ընդգրկված է Հայաստանի Հանրապետության կառավարության 2021-2026 թվականների գործունեության միջոցառումների ցանկում։



3. Ընդունվել է։

	20. Արտակարգ իրավիճակների նախարարություն
	09․11․2022թ․

	
	N 01/06.2/7698-2022

	Նախագծի Հավելված 1-ի.
1.  13-րդ կետի «Դրույթ 5-րդ – Ապահովել խոցելիության, ցնցումների և աղետների նկատմամբ դիմակայունություն։» պարբերության «(բնական) աղետների» բառերի փոխարեն գրել «բնածին, ինչպես նաև տեխնածին աղետների» բառերը,
2. 15-րդ կետի 2) ենթակետը «երկրի հաղորդակցության ուղիների խոցելիության,» բառերից հետո լրացնել  «հարկադիր միգրանտների հոսքերի առկայության,» բառերով,
3. 18-րդ կետի «շոկային» բառի փոխարեն գրել «արտակարգ» բառը,
4. 22-րդ կետը  «կորուստների զգալի մասը պայմանավորված է տնային տնտեսություններում մթերքի օգտագործման ավանդական մշակույթով,» բառերից հետո լրացնել «ներքին շուկայի և տեղական արտադրության կազմակերպման ցածր մակարդակով,» բառերով,
5. [bookmark: _Hlk119409860] 57-րդ կետում թվարկված հիմնախնդիրները ավելի շուտ մարտահրավերներ են, այն առումով, որ թվարկվածներից ցանկացածը կարելի է նվազեցնել կամ վերացնել կանոնավոր ներդրումների միջոցով: Առաջարկվում է իբրև հիմնախնդիր դիտարկել բնածին և տեխնածին աղետները, որոնք առկա են անկախ մեր գիտակցությունից,
6. 58-րդ կետի 1-ին ենթակետի 2-րդ պարբերության մեջ և ամբողջ տեքստում նշված «պարենային արտակարգ իրավիճակների» բառերի փոխարեն գրել «պարենային ճգնաժամ» բառերը,
Հավելված 2-ի.
7. 6-րդ միջոցառումը շարադրել նոր խմբագրությամբ՝ այն հիմնավորմամբ, որ նշված գործառույթները Արտակարգ իրավիճակների նախարարության իրավասության շրջանակներից դուրս են,
8. 15-րդ միջոցառման «Ակնկալվող արդյունքը» սյունակից հանել վերջին երկու ակնկալվող արդյունքները այն հիմնավորմամբ, որ պետական պահուստի նյութական արժեքների անվանացանկի, ծավալների, կուտակման նորմերի և ամբարման ժամկետների իրավակարգավորումները սահմանված են ՀՀ կառավարության 2020 թվականի նոյեմբերի 26-ի N1898 ՆԳ որոշմամբ, իսկ պետական պահուստի ապահովագրման նպատակահարմարության գործընթացը ՀՀ կառավարության հետ քննարկման փուլում է՝ պայմանավորված պետական պահուստի նյութական արժեքների անվանացանկի, ծավալների, կուտակման նորմերի վերաբերյալ տեղեկատվության գաղտնիությամբ:
9. Միջոցառումների իրականացման ժամկետի սկիզբ սահմանել 2024 թվականը:

	


1. Ընդունվել է։





2. Ընդունվել է։

3. Ընդունվել է։


4. Ընդունվել է։



5. Ընդունվել է։






6. Ընդունվել է։




7. Ընդունվել է։


8. Չի ընդունվել։
Քանի որ միջոցառման շրջանակներում արձանագրված արդյունքների մասով կապահովվի գաղտնիության սկզբունքը։








9. Ընդունվել է մասնակի։
Յուրաքանչյուր միջոցառման համար սահմանվել են իրականացման  առանձին ժամկետներ։

	21. ՀՀ աշխատանքի և սոցիալական հարցերի նախարարություն
	09․11․2022թ․

	
	N ՆՄ/ԱՀ/28230-2022

	«Պարենային անվտանգության համակարգի զարգացման ռազմավարությունը և 2022-2026 թվականների գործողությունների ծրագիրը հաստատելու մասին» (այսուհետ՝ Ռազմավարություն) ՀՀ կառավարության որոշման նախագծի վերաբերյալ հայտնում եմ, որ չնայած Ռազմավարության մեջ բավականին լավ ներկայացված է սոցիալական ներառականություն ապահովելու անհրաժեշտությունը՝ մասնավորապես սոցիալապես խոցելի խավերի ներկայացուցիչների համար, գործողությունների ծրագրում առավելապես աղքատության հաղթահարմանը վերաբերող ծրագրեր և առաջնային եկամուտների՝ կենսաթոշակ և աշխատավարձ, բարձրացում են ներառվել։  Բացակայում են ամբողջապես գյուղական և գյուղական բնակավայրերում ոչ գյուղատնտեսական զբաղվածության խթանմանն ուղղված և դրանցում սոցիալապես խոցելի խավերի ներկայացուցիչների ներառականությունն ապահովող գործողությունները։
Բացի այդ, Պարենային անվտանգության համակարգի զարգացման ռազմավարության հիմնավորման՝ ակնկալվող արդյունքներից մեկը բնակչության բոլոր խմբերի համար նվազագույն պարենային զամբյուղի հասանելիության ապահովումն է։ 
Ակնհայտ է, որ Ռազմավարության ակնկալվող արդյունքը չի վերաբերում միայն կենսաթոշակային ապահովության ոլորտում կառավարության ծրագրային դրույթին, այն է՝ մինչև 2026 թվականը նվազագույն կենսաթոշակի և կենսաթոշակի միջին չափերը հավասարեցնել, համապատասխանաբար` պարենային և սպառողական զամբյուղների արժեքներին։ Ավելին, «Պարենային անվտանգության ապահովման մասին» օրենքի 2-րդ հոդվածով սահմանված են Պարենային անվտանգության ապահովման ոլորտի պետական քաղաքականության հիմնական ուղղությունները, իսկ «Կենսաապահովման նվազագույն զամբյուղի և կենսաապահովման նվազագույն բյուջեի մասին» օրենքի 4-րդ հոդվածով՝ կենսաապահովման նվազագույն զամբյուղի և կենսաապահովման նվազագույն բյուջեի սահմանման նպատակները։ Ըստ այդմ, առաջարկվում է վերանայել Պարենային անվտանգության համակարգի զարգացման ռազմավարության 2022-2026 թվականների գործողությունների ծրագրի 9-րդ գործողության (Բնակչության գնողունակության մակարդակի բարձրացում) միջոցառման և Ռազմավարության 36-րդ կետի (էջ 14) և 73-րդ կետի 3-րդ ենթակետի ձևակերպումները՝ հաշվի առնելով, որ Պարենային նվազագույն զամբյուղի գիտական հենքով սահմանումը ստեղծում է սոցիալական ոլորտում Կառավարության վարած քաղաքականության համար հիմնավոր թիրախներ սահմանելու հնարավորություն։ Ընդ որում, ծրագրի 9-րդ գործողության կատարման ավարտը 2026թ. դեկտեմբերի 3-րդ տասնօրյակն է, այն դեպքում, երբ Կառավարության ծրագիրը նախատեսված է 2021-2026թթ համար (դրանից հետո Կառավարությունը կարող է սահմանել այլ թիրախներ, որոնք փոխկապակցված չլինեն պարենային զամբյուղին)։ Ռազմավարության երկարաժամկետ արդյունք կարող է հանդիսանալ պետական սոցիալական քաղաքականության թիրախները որոշելու համար անհրաժեշտ՝ գիտական հենքով Պարենային նվազագույն զամբյուղ սահմանելը։ Պարենային նվազագույն զամբյուղի կիրառությունն ավելի լայն է, քան միայն կենսաթոշակային ապահովության ոլորտը։ Այն կարող է հիմք հանդիսանալ նվազագույն աշխատավարձի, կենսաթոշակների, կրթաթոշակների, նպաստների և սոցիալական այլ վճարների թիրախային չափերը սահմանելիս, որոնք այդ դեպքում կլինեն տնտեսագիտորեն ավելի հիմնավորված և կծառայեն Պարենային անվտանգության ապահովման խնդիրների լուծմանը։
Ռազմավարության 36-րդ կետի վերաբերյալ հայտնում եմ նաև, որ  կենսապահովման նվազագույն զամբյուղի, կենսապահովման նվազագույն բյուջեի սահմանման և հաշվարկման խնդիրները բազմիցս քննարկվել են շահագրգիռ կողմերի մասնակցությամբ: Կենսապահովման նվազագույն զամբյուղի կազմի և կառուցվածքի սահմանման, սոցիալական քաղաքականության շրջանակներում դրա կիրառման միջազգային փորձը (միջազգային փորձագետների ներգրավմամբ) Հայաստանի Հանրապետությունում տեղայնացնելու նպատակով` կատարվել են ուսումնասիրություններ, որի արդյունքում պարզվել է, որ կենսապահովման նվազագույն զամբյուղի կազմն ու կառուցվածքն օրենքով սահմանվում և կապվում է սոցիալական քաղաքականության հետ միայն հետխորհրդային որոշ երկրներում, իսկ կենսապահովման նվազագույն զամբյուղի սահմանման ու կիրառման միջազգային նորմատիվներ և չափանիշներ չկան: Այս հանգամանքով պայմանավորված՝ ներկայում սոցիալական քաղաքականության մշակման և իրականացման շրջանակներում, որպես կողմնորոշիչ հաշվի են առնվում Վիճակագրական կոմիտեի կողմից հաշվարկվող նվազագույն սպառողական զամբյուղի արժեքները (Համաշխարհային բանկի մեթոդաբանությամբ և ՀՀ առողջապահության նախարարության կողմից մշակված պարենային զամբյուղների հիման վրա)։ 
	Ընդունվել է մասնակի։
«Նվազագույն աշխատավարձի և կենսաթոշակների վերանայման նպատակով ֆիզիոլոգիական նորմերին համապատասխան պարենային  զամբյուղի հաշվարկում և հաստատում» միջոցառումը լրացվել է «ըստ տարիքային խմբերի» բառերով, իսկ  ռազմավարության նախագծով նախատեսված 73-րդ «Երկարաժամկետ արդյունքներ» բաժնի 3-րդ ենթակետում «նվազագույնի աշխատավարձի և կենսաթոշակի» բառերըը փոխարինվել են «նվազագույն աշխատավարձի, կենսաթոշակների, կրթաթոշակների, ինչպես նաև նպաստների և սոցիալական այլ վճարների չափերի» բառերով։ 
Ինչ վերաբերում է նվազագույն եկամուտները պարենային և սպառողական զամբյուղներին համապատասխանեցնելու մասին ռազմավարության նախագծով նախանշված թիրախին, ապա դրա իրականացումը նախատեսված է ապահովել մինչև 2030 թվականը և, այդ պատճառով, 2022-2026թթ գործողությունների ծրագրում ներառված չէ։





























	22. Հայաստանի ազգային ագրարային համալսարան
	09.11.2022թ․

	
	N Ե/ՎՈՒ/1845-22

	«Պարենային անվտանգության համակարգի զարգացման ռազմավարության» նախագծի վերաբերյալ հարկ ենք համարում նշել հետևյալը.
1. «ՀՀ Կառավարության ուղերձը» մասի 2-րդ կետի առաջին երկու տողերը նպատակահարմար է խմբագրել, մասնավորապես երկրորդ տողի «վիճակի բարելավմանը» բառերը կարելի փոխել «մակարդակի բարձրացմանը» բառերով:
2. 2.4 «Հայաստանի պարենային անվտանգության ռազմավարության ընդունման անհրաժեշտությունը և նպատակը» բաժնի 15-րդ կետի 3-րդ ենթակետում «համավարակի» բառից առաջ ավելացնել «հնարավոր» բառը: 4-րդ ենթակետում ընդգրկել նաև «կենդանական յուղը», որի սպառման մեծ մասը ներկրվում է: 4-րդ ենթակետի սկզբում «Ներքին շուկայում» բառերից հետո լրացնել, «ինքնաբավության ցածր մակարդակ ունեցող», բառերը:
3. 3.1 բաժնի 18-րդ կետի առաջին տողում և այլ տեղերում «շոկային» բառը նպատակահարմար ենք համարում փոխել «արտակարգ» բառով: Նույն կետում «ռազմաքաղաքական իրադարձություններին» վերաբերվող փակագծի մեջ գրված օրինակի անհրաժեշտությունը մեր կարծիքով չկա:
4. Նույն 3.1 բաժնի 22-րդ կետում նշված «Սննդամթերքի կորուստները խնդիր են դարձել Հայաստանում» խորագիրը իրավացի է, սակայն դրանց ճշգրիտ հաշվառումը ներկայիս խնդիրներից է և այդ ուղղությամբ կոնկրետ ուսումնասիրության իրականացումը հրատապ է և այն կարելի է ներառել ռազմավարության միջոցառումների ծրագրում: Մասնավորապես պետք է հստակ ուսումնասիրություն իրականացնել թե կորուստները գյուղատնտեսության առաջնային արտադրության փուլերում են թե արժեշղթայի մյուս փուլերում՝ պահեստավորում, վերամշակում, փոխադրում, սպառում և այլն։ Նշված փուլերում կորուստները բնորոշվում են որպես թափոն և պետք է գնահատել թե կոնկրետ փուլում որքան է կորստի և թափոնի մասնաբաժինը։ Նախագծում բերված        1-ին աղյուսակից հստակ չէ թե նշված կորուստները բանջարեղենի համար առաջնային արտադրության փուլում են թե ամբողջ արժեշղթայում։
5. Նույն բաժնի 25-րդ կետում «Փոքր ֆերմերները» ձևակերպումը բնորոշ չէ գյուղատնտեսական արտադրանքի ավելի քան 97.0% արտադրողներին: Այն կարելի է գրել «Ֆիզիկական անձի կարգավիճակ ունեցող գյուղացիական տնտեսությունները»:
6. 3.2 բաժնի 28-րդ կետում նշված է «Անհրաժեշտ է անհապաղ միջոցառումներ ձեռնարկել բոլոր այս մթերքների մասով ինքնաբավության մակարդակի կտրուկ բարձրացման ուղղությամբ»: Այստեղ ցանկալի կլիներ նշվեր ինքնաբավության մակարդակի կտրուկ բարձրացման ռազմավարական նախընտրելի ընդհանրական ուղղությունները:
7. 3.3 բաժնի 29-րդ կետը շատ ընդհանրական է, մասնավորապես պարենային անվտանգության գործող համակարգի անարդյունավետության մասին հետևություն է արվում առանց չափելի ցուցանիշների: Ինչպես նաև նշվում է «պահուստների անբավարար մակարդակի» մասին՝ վերջինիս վերաբերյալ առանց հիմքերը վկայակոչելու:
8. 3.4 բաժնի 31-րդ կետը ըստ էության, թեկուզ ընդհանրական, չի բնորոշում հիշատակված փաստաթղթերում պարենային անվտանգության միտված դրույթները, որը մեր կարծիքով կարևոր կլիներ:



9. «Այլ ընդհանրական ասպեկտներ» 3.5 բաժնում հիշատակված են դրույթներ, որոնք իրականության հետ հիմնականում կապ չունեն, օրինակ 32 կետում «խոցելի խնբերի» մեջ ազգային փոքրամասնությունների ներառումը: 34-րդ կետում «փոքրամասնությունների նկատմամբ կարծրատիպերը դեռևս ամբողջովին հաղթահարված չեն» մտքի վկայակոչման անհրաժեշտությունը, մեր կարծիքով, չկա: 35-րդ կետի վերջում նշվում է, որ «խոցելի խմբերի համար անհրաժեշտ է իրականացնել առաձնահատուկ միջոցառումների համախումբ, որը թույլ կտա նվազագույնի հասցնել պարենային անվտանգությանն առնչվող նրանց ռիսկերը», սակայն այդ առաձնահատուկ միջոցառումների մասին նախագծի տեքստում չի հիշատակվում:










10. Նույն բաժնի 36-րդ կետում նշվում է, որ «Ներկա պահին Հայաստանում պաշտոնապես սահմանված չեն սպառողական և պարենային զամբյուղների հասկացություններն ու մեծությունները», այնուհետև նշվում է, որ «Ներկայիս պաշտոնական հիմքը հնացած է», որը հակասում է վերը նշվածին:
11. «Պարենային անվտանգության համակարգի հենասյուներն» 4-րդ բաժնում հենասյուների (պարենային անվտանգության բաղադրիչների) առնչությամբ ցանկալի կլիներ ելակետ ընդունել ոչ թե ՀՀ վիճակագրության կոմիտեի սահմանումը, այլ հիմք ընդունել ՀՀ օրենսդրությունը, մասնավորապես, Պարենային անվտանգության ապահովման մասին» ՀՀ օրենքը (ՀՕ-339), որի համաձայն, մասնավորապես «Պարենային անվտանգության ապահովման ոլորտում «Հայաստանի Հանրապետության կառավարության քաղաքականության հիմնական խնդիրներն են՝
ա) սննդամթերքի ֆիզիկական և տնտեսական մատչելիության  ապահովումը.
բ) բնակչության սպառման համար մատակարարվող սննդամթերքի սննդամթերքի անվտանգության ապահովումը.
գ) պետական պարենային պահուստի ստեղծումը, պահպանումը և համալրումը։
Հակառակ դեպքում ռազմավարության շրջանակներում առաջարկել նշված օրենքի փոփոխություն, լրացում և այլն, առաջադրելով կոնկրետ դրույթներ 
12. 4.1 բաժնի 39-րդ կետում նշվում է, որ «Հիմնական պարենային ապրանքների (ինչպիսիք են ցորենը, եգիպտացորենը, շաքարավազը, ձեթը, թռչնամիսը և հատիկաընդեղենը) կարիքը Հայաստանի գրեթե ամբողջությամբ բավարարում է ներմուծման միջոցով»:
Սակայն իրականում այդ մթերքների ինքնաբավության մակարդակը, բացառռւթյամբ բուսական յուղի (ցորենն ու թռչնի միսը գրեթե 25 % է, իսկ հատիկաընդեղենն ու շաքարը շուրջ 35 %-ով բավարարում է սեփական արտադրության հաշվին, ուստի գրեթե ամբողջությամբ բավարարվում է ներմուծման միջոցով մտքի փոխարեն նպատակահարմար է գրել մեծամասսամբ բավարարվում է ներմուծման միջոցով։
13. 4․4 բաժնի 53-րդ կետի վերջին նախադասությունում կարկուտի բառից հետո ավելացնել ցրտահարություն բառը և մեղմել բառից առաջ ավելացնել որոշակի բառը։
14. նույն բաժնի 54-րդ կետը, որը վերաբերվում է պարենամթերքի պետական պահուստի տեսականու և ծավալների ընդլայնմանը շատ ընդհանրական է, կոնկրետ չէ։



15. Հայաստանում պարենային անվտանգության հիմնախնդիրները և մարտահրավերները 5-րդ բաժնի 5․1․ Հիմնախնդիրներ ենթաբաժնի 57-րդ կետի 2-րդ ենթակետը Արտաքին սպառնալիքներին դիմագրավելու պատրաստվածության անբավարար մակարդակը նպատակահարմար կլիներ ներկայացվեր առավել հստակեցված, հատկապես, որ մասով է անբավարարությունը։
16. 5․2․ բաժնի 60-րդ կետի (Պարենի առկայության) մասի 5-րդ Գյուղատնտեսության զարգացման գիտակրթական թույլ հենքը բառակապակցությունը հաջողված չէ, այն կարելի է ձևակերպել հետևյալ խմբագրությամբ Տարբեր գործոններով պայմանավորված գյուղատնտեսության զարգացման գիտակրթական ներուժի օգտագործման ցածր մակարդակը։ 
17. Նույն բաժնի 62-րդ կետում որպես մարտահրավեր նշվում է՝ «Պատրաստի սննդամթերքի վատնման և կորուստների մեծ մասնաբաժինը»։ Նշվածի հետ մեկտեղ չկան հիմքերն, որտեղ է կոնկրետ ուսումնասիրությունն, արտադրության որ մասն է թափվում կամ վատնվում։ Եթե հիշատակվում է պատրաստի սննդամթերքի կորուստները, ապա դա նշանակում է այդ արդեն արժեշղթայի վերին օղակներում է։ Այստեղ առկա են տեխնոլոգիական գործընթացներ՝ մաքրում, լվացում, չորացում, կեղևահանում, աղում և այլն, որոնց համար, հաշվարկների ժամանակ, կորուստների տարբեր գործակիցներ են կիրառվում։ Արդյո՞ք իրականացված են նմանօրինակ հաշվարկներ։ 
18. 62-րդ կետի 3-րդ ենթակետում գրված է «Սննդամթերքի որակի և անվտանգության վերահսկողության անբավարար մակարդակը» միտքը, սակայն նախագծում չի առաջարկվում քայլեր հիշատակված բնագավառի վերահսկողության բարելավման ուղղությամբ։




19. Նախագծում դիտարկված է հանրապետությունում պարենային անվտանգության հիմնախնդիրները և մարտահրավերները, ռազմավարության գերագույն նպատակն ու ենթանպատակները, սակայն հստակ առանձնացված չէ այդ ենթանպատակների ապահովման ռազմավարական ուղղությունները։
20. Պարենային անվտանգության ռազմավարության իրագործման ցուցանիշները 7-րդ բաժնի Կայուն վերջնարդյունքները 74-րդ կետի 2-րդ ենթակետում հեռանկարային (2030թ․) ցուցիչների սահմանման հետ առաջարկվում է ընդգրկել նաև այդ ցուցիչների ներկայիս մակարդակները։
21. 74-րդ կետի 3-րդ ենթակետում նշվում է պարենային պահուստների առնվազն 3 ամսվա պարենային պետական պահուստների առկայության մասին, սակայն չի նշվաում դրա համալրման աղբյուրների և դրանց ապահովման մեխանիզմների մասին։



22. Ռազմավարության իրականացման կառավարումն ու մշտադիտարկումը 8-րդ բաժնում ՀՀ Պարենային անվտանգության ռազմավարության և գործողությունների ծրագրի իրականացման և վերահսկողության կոմիտեի ստեղծման անհրաժեշտությունը լրացուցիչ քննարկման կարիք ունի, դրա կարգավիճակի, կառուցվածքի, ֆինանսավորման հարցերով (մի գուցե հանձնաժողով լինի)։
Միաժամանակ հարկ ենք համարում նշել հետևյալը, հաշվի առնելով այն, որ տվյալ ռազմավարության տեքստում հղում է արվում որոշ ռազմավարական  փաստաթղթերի (հավելվածներով), սակայն փաստաթղթի ամբողջականության առումով ճիշտ կլիներ, որ պարենային անվտանգությանն առընչվող ռազմավարական դրույթները ընդգրկվեր   նախագծում։
Հաշվի առնելով այն, որ սննդամթերքի անվտանգությունը հանդիսանում է պարենային անվտանգության կարևոր բաղկացուցիչներից մեկը, ապա անհրաժեշտ կլինի նախագծում հստակ երևար սննդամթերքի անվտանգության ռազմավարական հիմնական ուղղությունները։







ՀՀ առանձնահատկություններից ելնելով կարևոր է համարվում շեշտադրել նաև արտակարգ իրավիճակներում (պատերազմական իրավիճակում) պարենային անվտանգության ապահովման ռազմավարական հիմնական ուղղություններն։
Երկրի պարենային անվտանգության ապահովման շրջանակներում առանձնակի կարևորվում է ռեսուրսների, մասնավորապես գյուղատնտեսական հողային ռեսուրսների օգտագործման արդյունավետության բարձրացումը, ուստի անհրաժեշտ կլինի նաև ռազմավարական ուղղությունում հստակեցվեր նաև այդ խնդիրները։
Նախագծի տեքստում և գործողությունների ծրագրում բավականին շատ են ընդհանրական մտքերը։ Օրինակ գործողությունների ծրագրի 6-րդ կետում նշվում է «Հիմնական պարենային բորսաներում ՀՀ ներկայացվածության» մասին՝ չնշելով ներկայացվածության բովանդակային մասը։ Միջոցառումների ծրագրի 10-րդ կետի արդյունքների՝ գների իջեցում, ծավալների աճ, հարկման բազայի ընդլայնում, որոնց վերաբերյալ նշվում են կոնկրետ չափելի ցուցանիշներ, սակայն դրա հիմնավորվածությունը բացակայում է։ Գործողությունների ծրագրում տեղ չեն գտել ինքնաբավության ցածր մակարդակ ունեցող՝ ցորեն, հատիկաընդեղեն, թռչնի միս և այլ արտադրատեսակների գծով հասցեական միջոցառումներ և այլն։
Ռազմավարության նախագծի գործողությունների ծրագրի 4-րդ նպատակի շրջանակներում ընդգրկված է «Գյուղական համայնքների դպրոցներում գյուղատնտեսության վարման տեսական և գործնական կրթական ծրագրերի փորձնական ներդրում, դպրոցական այգիների և ջերմոցների հիմնում»  միջոցառումը։ Կրկնություններից խուսափելու համար առաջարկվում է այն ներառել գործողությունների ծրագրի մեր կողմից առաջարկված (19ա-րդ) նպատակի շրջանակներում։
	




1. Ընդունվել է։





2. Ընդունվել է։







3. Ընդունվել է ։





4. Ընդունվել է։

















5. Ընդունվել է։





6. Ընդունվել է։







7. Չի ընդունվել։
Պարենային անվտանգության գործող համակարգի անարդյունավետության պատճառները նշված են, իսկ պահուստին վերաբերող ցուցանիշներ չի նշվել՝ պետական գաղտնիք լինելու պատճառով։

8. Չի ընդունվել։
3.4 բաժնի 30-րդ կետում թվարկված ռազմավարությունների և ծրագրերի պարենային անվտանգությանն առնչվող միջոցառումների նույն բաժնի 31-րդ կետում թվարկելը գտնում ենք ոչ նպատակահարմար՝ դրանց մեծ ծավալի և անհարկի կրկնություններից խուսափելու նպատակով։
9. Ընդունվել է մասնակի։

«Այլ ընդհանրական ասպեկտներ» 3.5 բաժնից հանվել է «ազգային փոքրամասնություններ» բառերը, իսկ ինչ վերաբերում է խոցելի խմբերի համար առանձնահատուկ միջոցառումներին, ապա ռազմավարության գործողությունների ծրագրում ներառվել են այդ ուղղությամբ մի շարք միջոցառումներ, դրանցից են, մասնավորապես՝ նվազագույն աշխատավարձի, կենսաթոշակների, կրթաթոշակների, ինչպես նաև նպաստների և սոցիալական այլ վճարների չափերի վերանայման նպատակով ֆիզիոլոգիական նորմերին համապատասխան ըստ տարիքային խմբերի նվազագույն պարենային  զամբյուղի հաշվարկում և հաստատում, Նպատակային ծրագրեր խոցելի խմբերի համար (անապահովության գնահատման նոր համակարգի ներդրում, սոցիալական առաջնային կարիքների բավարարմանն ուղղված նաև ոչ ֆինանսական ծառայությունների տրամադրում,սոցիալական խնդիրների լուծման հստակ ձևաչափ՝ խնդրի արձանագրումից մինչև դրա լուծումը և այլն:

10.  Ընդունվել է։





11. Ընդունվել է մասնակի։

«Պարենային անվտանգության համակարգի հենասյուներն» 4-րդ բաժնի 37-րդ կետը լրամշակվել է։ Հղում է կատարվել Պարենային Ապահովության Համաշխարհային Կոմիտեի «Պարենային ապահովության և սնուցման Գլոբալ Ռազմավարական Շրջանակը» փաստաթղթին, իսկ դրանով սահմանված մարտահրավերները համապատասխանում են Պարենային անվտանգության ապահովման մասին» ՀՀ օրենքով նախանշված Հայաստանի Հանրապետության կառավարության քաղաքականության հիմնական խնդիրներին։ 







12. Ընդունվել է։














13. Ընդունվել է։


14. Չի ընդունվել։
Ռազմավարությունում պետական պահուստի տեսականու և ծավալների վերաբերյալ տեղեկատվությունը չի ներառվել՝ այդ մասով գաղտնիության սկզբունքն ապահովելու նկատառումից ելնելով։
15. Չի ընդունվել։
Արտաքին սպառնալիքները նշվել են նույն բաժնի 58-րդ կետում, որոնք զգալի ազդեցություն են թողնում Հայաստանի պարենային անվտանգության համակարգի վրա։


16. Ընդունվել է։






17.   Ընդունվել է մասնակի։
Սննդամթերքի հետբերքահավաքային կորուստների մասով կատարվել են առանձին հետազոտություններ, իսկ պատրաստի սննդի բաժինը նշվել է ըստ մեր գնահատականների, խոսքւ վերաբերում է հատկապես հանրային սննդի օբյեկտներում և տնային տնտեսություններում առաջացող պատրաստի սննդի կորուստներին, որոնք պայմանավորված են ազգաբնակչության մոտ սննդի օգտագործման ձևավորված ավանդույթներով։

18. Չի ընդունվել։
Քանի որ ռազմավարության նախագծի Պարենային անվտանգության համակարգի զարգացման 2022-2026 թվականների գործողություններ ծրագրի նախագծում ներառված են մի շարք միջոցառումներ (Պարենի օգտագործում 3-րդ բաժնի 12-րդ, 13-րդ կետերի միջոցառումներ)։
19. Չի ընդունվել։
Քանի որ ենթանպատակների ապահովմանն ուղղված միջոցառումները արտացոլված են Պարենային անվտանգության համակարգի զարգացման 2022-2026 թվականների գործողություններ ծրագրի նախագծում։
20.  Ընդունվել է։
Ռազմավարության 2.2.1 ենթաբաժնում ավելացվել է նոր 11-րդ կետ, որում Հայաստանի համար պարենային անվտանգության գլոբալ ինդեքսով նախանշված ցուցանիշները՝ ըստ ՀՀ էկոնոմիկայի նախարարության կողմից կատարված հաշվարկների։ 
21. Չի ընդունվել։
Պարենային պահուստների համալրման աղբյուրների և դրանց ապահովման մեխանիզմների մասին ռազմավարության նախագծում անդրադարձ չի կատարվել՝ գաղտնիության սկզբունքն ապահովելու նկատառումից ելնելով։

22.   Ընդունվել է մասնակի։
Առաջարկությունն ընդունելի է և հաշվի կառնվի ՀՀ Պարենային անվտանգության ռազմավարության և գործողությունների ծրագրի իրականացման և վերահսկողության կոմիտեի կազմի, կառուցվածքի և գործառույթների սահմանման ժամանակ։
Չի ընդունվել։

Այլ ռազմավարական փաստաթղթերում առկա պարենային անվտանգությանն առնչվող դրույթների ընգրկումը նախագծում գտնում ենք ոչ նպատակահարմար՝ դրանց մեծ ծավալի և անհարկի կրկնություններից խուսափելու նպատակով։
Չի ընդունվել։
Հաշվի առնելով, որ ՀՀ կառավարության 2021-2026 թվականների միջոցառումների ծրագրի 9․6-րդ կետի հիման վրա ՀՀ էկոնոմիկայի նախարարության կողմից մշակվել և ՀՀ վարչապետի աշխատակազմ է ներկայացվել Հայաստանի Հանրապետության սննդամթերքի անվտանգության համակարգի զարգացման ռազմավարության և դրանից բխող 2023-2028 թվականների գործողությունների ծրագրի վերաբերյալ որոշման նախագիծը։
 
Նշված դիտարկումների վորաբերյալ հայտնում եմ, որ պարենային անվտանգության համակարգի զարգացման 2022-2026 թվականների գործողությունների ծրագրում նախանշված են առանձին միջոցառումներ։





Ընդունվել է մասնակի։
Գործողությունների ծրագրի 6-րդ կետը լրամշակվել է։
10-րդ կետում նշված թվային ցուցանիշների գնահատականները ներկայացված են ՀՀ հարկային օրենսգրքում լրացումներ կատարելու մասին ՀՀ օրենքի նախագծի հիմնավորման մեջ։
Ինչ վերաբերում է ինքնաբավության ցածր մակարդակ ունեցող առանձին ապրանքների հասցեական միջոցառումներին, ապա, այդպիսի միջոցառումներ ներառված են գործողությունների ծրագրում, դրանցից են մասնավորապես՝ 4-րդ կետում նախանշված միջոցառումները։
Չի ընդունվել։
Քանի որ 4-րդ նպատակի միջոցառումը ներառվել է դպրոցական սննդում օգտագործելու նպատակով պարենի առկայության տեսանկյունից, մինչդեռ Ձեր կողմից նշված կետը վերաբերվում է պարենի ապահովվածության  համակարգի կայունության նպատակին։


	23. Կենտրոնական բանկ
	09․11․2022թ․

	
	N 15.4-07/0824-22

	Նախագծի հավելված 2-ով ներկայացված «Պարենային անվտանգության համակարգի զարգացման ռազմավարության 2022-2026 թվականների գործողությունների» ծրագրի 8-րդ՝ «Սննդամթերքի գների կայունության ապահովում, գնաճի զսպում» նպատակ դաշտում որպես հիմնական կատարող նշված է Հայաստանի Հանրապետության կենտրոնական բանկը։ 
Այս առումով նշենք, որ Հայաստանի Հանրապետության կենտրոնական բանկը գների կայունության նպատակի իրականացման շրջանակում ապահովում է ընդհանուր գնաճի ցածր և կայուն մակարդակ և չունի այլ առանձին ապրանքների, այդ թվում՝ սպառողական զամբյուղի մեջ ներառված առանձին տարրերի (ապրանքախմբերի) գների կարգավորման նպատակ կամ համապատասխան գործիքակազմ։ 
Ուստի, հաշվի առնելով վերոնշյալը, առաջարկում ենք տվյալ կետը հանել գործողությունների ծրագրից, կամ Հայաստանի Հանրապետության կենտրոնական բանկին՝ որպես տվյալ միջոցառման հիմնական կատարող չնշել։
	Ընդունվել է մասնակի։
Միջոցառումը համապատասխանեցվել է ՀՀ կենտրոնական բանկի գործառույթին։



	24. ՀՀ գիտությունների ազգային ակադեմիայի էկոլոգանոոսֆերային հետազոտությունների կենտրոն
	14.11.2022թ․

	
	N 147-ըբ

	   Ներկայացված նախագիծն ունի գերկարևոր նշանակություն, քանի որ ՀՀ-ում առկա են ինչպես պարենային ապահովության, այնպես էլ թերսնման մի շարք կարևոր խնդիրներ, որոնք պահանջում են հրատապ լուծումներ։ Սակայն կան մի շարք բացեր, որոնք անհրաժեշտ է հաշվի առնել ներառական ռազմավարության մշակման համար։
1.	Պարենային ապահովության ռազմավարության կարևոր անկյունաքարերից մեկը ժամանակակից չափորոշիչներին համապատասխան և փաստահեն պարենային ապահովության քաղաքականությունը, որտեղ կարևոր դեր և նշանակություն ունեն գիտական կազմակերպությունները։ Պարենի և գյուղատնտեսության կազմակերպության կողմից ևս ներկայացված է վերջին մոտեցումը (https://www.fao.org/publications/sofi/2022/en/), և նշված է, որ կառավարությունները պետք է աջակցեն պարենային և գյուղատնտեսության ոլորտին, քաղաքականության միջոցով` հիմնվելով ապացույցների վրա: Ներկայացված նախագծում որևէ անդրադարձ չի կատարվում ինչպես պարենային ապահովության, այնպես էլ սնուցման ոլորտում համապատասխան գիտական ենթակառուցվածքների ստեղծման անհրաժեշտությանը։ Նախագծից ակնհայտ է դառնում, որ հղված աղբյուրներում մի շարք ռազմավարական տեղեկությունների աղբյուր նշված են միջազգային կազմակերպությունների կողմից հրապարակված հաշվետվությունները, մասնավորապես ՊՀԾ, «Հայաստանում պարենային ապահովության և խոցե-լիության գնահատում ծրագիրը, պարենի օգտագործում բաժնում հղված է Գլոբալ սնուցման հաշվետվությունը (https://globalnutritionreport.org/resources/nutrition-profiles/asia/western-asia/armenia/#:~:text=Armenia's%20obesity%20prevalence%20is%20higher,women%20and%207.5%25%20for%20men)։  
ՀՀ ԳԱԱ Էկոկենտրոնում իրականացվում է պարենային ապահովության և սննդանյութերի գնահատման գիտամեթոդական կարողությունների հզորացում ծրագիրը, որի շրջանակում հետազոտվել է 2008-2019թթ․ ժամանահատ-վածում սննդի սպառման փոփոխությունները, և արձանագրվել է, որ այս ժամանակահատվածում էներգիայի և մակրոսննդանյութերի ընդունումը նվազել է, մինչդեռ սննդամթերքի յուրաքանչյուր խմբի մասնաբաժինը ընդհանուր էներգիայի և սննդանյութերի ընդունման մեջ չի փոխվել։ Ընդհանուր էներգիայի, սպիտակուցների և ածխաջրերի ընդունման ավելի քան 50%-ը ստացվում է հացահատիկային և ալրային հենքով մթերքների սպառումից: Բնակչության կողմից ընդհանուր  էներգիայի և ածխաջրերի ընդունումը ԱՀԿ/ՊԳԿ ուղեցույցներով սահմանված նորմերից ցածր է։ Նշված կարևոր հետազոտության արդյունքները տպագրվել են միջազգային հեղինակավոր, գրախոսվող Foods ամսագրում, սակայն ռազմավարության մեջ պարենի օգտագործում հատվածում որևէ հղում չկա (հոդվածը՝ https://www.mdpi.com/2304-8158/11/18/2847/htm  հղմամբ): 
2.	Նախագծի դրույթ 2-ով սահմանվում է անցում կատարել կայուն սպառման մոտեցումներին։ Նշված կետով կարգավորվում է սնուցման որակի բարելավումը։ Նախագծում ոչ մի հղում չկա թերսնման ձևերի գնահատմանը՝ ոչ չափահասների, ոչ էլ դեռահասների համար։ Չկան սահմանված գործիքակազմեր և մեթոդներ, իսկ գործողությունների ծրագրում սահմանված են միայն առողջ սննդակարգի վերաբերյալ դասընթացների մշակում և իրականացում, դպրոցներում սննդի և սնուցման հետ կապված միջոցառումների իրականացում և սննդամթերքը վիտամիններով և միկրոտարրերով հարստացման ծրագրի մշակում։ Նշված բոլոր խնդիրները հնարավոր է պարզաբանել բացառապես թերսնման վերաբերյալ հետազոտությունների իրականացումից հետո։ Բացի այդ թիրախներում նշված չեն չափահաս բնակիչների սնուցման կարգավորման գործիքները։
3.	ՀՀ Էկոնոմիկայի նախարար Վ․ Քերոբյանն 19.20.22թ-ի իր ելույթում նշել էր, որ նախատեսվում է նաև սնուցման քարտեզների մշակում։  (https://168.am/2022/10/19/1783248.html):  Ներկայացված նախագծում որևէ կետ չկա սնուցման քարտեզների կամ ուղեցույցների վերաբերյալ։ 





4.	Սնուցման խնդիրների հիմնահարցերը ՀՀ-ում ներկայումս ունեն մի շարք բացեր՝ սկսած գիտական գնահատումներից մինչև մանկապարտեզներում սնուցման վերաբերյալ հարցաթերթերի բացակայություն։ Ներկայացված ռազմավարությունը չի կարգավորում նշված խնդիրները և ունի վերանայման կարիք։

	






1. Ընդունվել է։


















































2. Ընդունվել է։















3. Ընդունվել է մասնակի։
Նախարարն իր ելույթում շեշտադրում է կատարել ճիշտ սնուցմանը, որի վերաբերյալ պարենային անվտանգության համակարգերի զարգացման 2022-2026 թվականների գործողությունների ծրագրում սահմանվել են մի շարք միջոցառումներ, մասնավորապես՝ ճիշտ և առողջ սնուցման, ինչպես նաև պատրաստի սննդի կորուստների իրազեկման արշավների իրականացում, դպրոցներում սննդի և սնուցման հետ կապված միջոցառումների իրականացում։
4. Ընդունվել է մասնակի։
[bookmark: _Hlk119506448]Այս ուղղությամբ պարենային անվտանգության համակարգերի զարգացման 2022-2026 թվականների գործողությունների ծրագրի միջոցառումներում կատարվել են համապատասխան փոփոխություններ և սահմանվել են համապատասխան միջոցառումներ, մասնավորապես՝ ճիշտ և առողջ սնուցման, ինչպես նաև պատրաստի սննդի կորուստների իրազեկման արշավների իրականացում, նվազագույն աշխատավարձի, կենսաթոշակների, կրթաթոշակների, ինչպես նաև նպաստների և սոցիալական այլ վճարների չափերի վերանայման նպատակով ֆիզիոլոգիական նորմերին համապատասխան ըստ տարիքային խմբերի նվազագույն պարենային  զամբյուղի հաշվարկում և հաստատում։  

	25. ՀՀ բարձր տեխնոլոգիական արդյունաբերության նախարարություն
	25.11.2022թ․

	
	N 01/13.1/9435-2022

	Նախագծի վերաբերյալ դիտողություններ և առաջարկություններ չկան։
	

	26. Անվտանգության խորհրդի գրասենյակ
	01.12.2022թ․

	
	N //39536-2022

	1. Առաջարկվում է Նախագիծը համապատասխանեցնել «Նորմատիվ իրավական ակտերի մասին» ՀՀ օրենքի 11-րդ հոդվածի 1-ին մասի 6-րդ կետի պահանջներին՝ Նորմատիվ իրավական ակտի վավերապայմաններն են` ստորագրող պաշտոնատար անձի (անձանց) պաշտոնը, անվան սկզբնատառը, ազգանունը, ստորագրությունը (ստորագրությունները), ստորագրման տարին, ամիսը, ամսաթիվը և վայրը:
2. Առաջարկվում է Նախագծի 2-րդ կետում հիշատակված «վեցամսյա» բառը փոխարինել «կիսամյակային» բառով։
3. Նախագծի 2-րդ կետի համաձայն՝ սույն որոշման հավելված N 2-ով նախատեսված միջոցառումների իրականացման համար պատասխանատու պետական մարմինների ղեկավարները  որոշումն ուժի մեջ մտնելուց հետո վեցամսյա պարբերականությամբ Հայաստանի Հանրապետության էկոնոմիկայի նախարարություն պետք է ներկայացնեն համապատասխան միջոցառումների իրականացման ընթացքի և արդյունքների մասին հաշվետվություն՝ Հայաստանի Հանրապետության էկոնոմիկայի նախարարի կողմից հաստատված ձևաչափով, մինչդեռ, Նախագծի փաթեթում առկա չէ ՀՀ էկոնոմիկայի նախարարի կողմից հաստատված ձևաչափի օրինակը։
4. Նախագծի Հավելված 1-ի 1-ին բաժնի երկրորդ տողի «ճգնաժամ» բառն առաջարկվում է փոխարինել «արտակարգ իրավիճակների և ռազմական դրության» բառերով։
5. Նախագծի Հավելված 1-ի 3-րդ բաժնի 3.5 կետի 36-րդ ենթակետի իրականացման մեխանիզմները ներառված չեն Նախագծի Գործողությունների ծրագրում (ԳԾ)։ Առաջարկվում է ԳԾ-ում անդրադառնալ վերոնշյալ խնդրի լուծման մեխանիզմներին։
6. Նախագծի Հավելված 1-ի 4-րդ բաժնի 4.1 կետի 39-րդ ենթակետում առաջարկվում է անդրադառնալ նաև ՀՀ սահմանամերձ տարածքներից 44-օրյա պատերազմի և դրան հաջորդած ադրբեջանական սադրանքների պատճառով անասնագլխաքանակի կորուստներին և դրանց հետևանքով առաջացած պարենային անվտանգության սպառնալիքներին։
7. Նախագծի Հավելված 1-ի 8-րդ բաժնի 76-րդ կետով առաջարկվում է. «Ռազմավարության իրագործման արդյունավետ կառավարման և վերահսկողության նպատակով անհրաժեշտ է ստեղծել ՀՀ Պարենային անվտանգության ռազմավարության և գործողությունների ծրագրի իրագործման և վերահսկողության կոմիտե (այսուհետ՝ Կոմիտե)»։ Կարծում ենք, որ նոր Կոմիտեի ստեղծման առաջարկը նպատակահարմար չէ և կարելի է Ռազմավարության իրագործման արդյունավետ կառավարման ու վերահսկողության լիազորությունները պատվիրակել ՀՀ էկոնոմիկայի նախարարությանը կամ ՀՀ վարչապետի աշխատակազմի տեսչական մարմինների աշխատանքների համակարգման գրասենյակին։
8. Առաջարկվում է Նախագծի Հավելված 2-ով նախատեսված Գործողությունների ծրագրում (այսուհետ՝ ԳԾ) «Ֆինանսավորման աղբյուր և կանխատեսվող չափ» սյունակում «Ֆինանսավորումն ըստ ՀՀ կառավարության կողմից հաստատված ծրագրի հայտերի կամ դրամաշնորհներ, դոնոր կազմակերպություններ» բառերը փոխարինել «Պետական բյուջե (բնագավառի գծով համապատասխան տարվա համար նախատեսվելիք չափաքանակների շրջանակներում), օրենքով չարգելված այլ աղբյուրներ» բառերով:
9. Հաշվի առնելով, որ 2017-2021թթ «Պարենային անվտանգության ապահովման հայեցակարգ»-ից բխող ԳԾ-ի 3-րդ բաժնի 8-րդ կետի «Հանքային պարարտանյութերի մատչելիության բարձրացման ծրագրի իրականացում» միջոցառումն՝ ըստ ամփոփիչ հաշվետության, չի իրականցվել, ուստի առաջարկվում է Նախագծի ԳԾ-ի 2-րդ կետի 3-րդ միջոցառման «օրգանական» բառից հետո ավելացնել «և հանքային» բառերը։
10. Նախագծի ԳԾ-ի 4-րդ կետի «Հողային ռեսուրսների նպատակային և ջրային ռեսուրսների խնայողական ու արդյունավետ օգտագործում» միջոցառման «Ակնկալվող արդյունք» բաժնում նշված է՝ «… հողատարածքների ավելացում շուրջ 2000 հեկտարով», սակայն ՀՀ կառավարության 2021թ. նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 2 հավելվածի Էկոնոմիկայի նախարարության «Նպատակ» բաժնի 9-րդ կետի 9.11 ենթակետի համաձայն նախատեսված է՝ «… հողատարածքների ավելացում շուրջ 3000 հեկտարով»։ Առաջարկվում է հստակեցնել ավելացվող հողատարածքների չափերը։
11. Նախագծի ԳԾ-ի 6-րդ կետի «Նպատակ» բաժնի բովանդակությունը և դրա իրականացմանն ուղղված միջոցառումը համահունչ չեն, ուստի առաջարկվում է այն վերախմբագրել։ Օրինակ՝ ԱԻՆ-ը համաձայն «Նյութական պահուստի մասին» ՀՀ օրենքի՝ հանդիսանում է նյութական պահուստի պահպանման և սպասարկման ոլորտում Կառավարության քաղաքականությունը մշակող և իրականացնող պետական կառավարման համակարգի լիազոր մարմին, սակայն որևէ փաստաթղթով նրան տրված չէ լիազորություն, որ նա կարող է հանդես գալ միջազգային բորսաներում։
12. Նախագծի ԳԾ-ի 12-րդ կետի 3-րդ միջոցառման մեջ «ծրագրի մշակում» բառից հետո առաջարկվում է ավելացնել «և կիրառում» բառերը։ Միաժամանակ առաջարկվում է «Ակնկալվող արդյունք» բաժնում «Առնվազն մեկ սննդամթերքի համար վիտամիններով և միկրոտարրերով հարստացված ծրագիր» արդյունքը ընդլայնել, քանի որ կարծում ենք, որ նախատեսված ժամանակահատվածի համար ծրագրում ներառված առնվազն մեկ սննդամթերքը քիչ է։









13. Նախագծի ԳԾ-ի 13-րդ կետի միջոցառումը՝ «ԳՄՕ օրենքի փաթեթի մշակում» բառերն առաջարկվում է փոխարինել «Գենետիկորեն ձևափոխված օրգանիզմների (ԳՁՕ) վերաբերյալ օրենքի փաթեթի մշակում և հաստատման ներկայացում» արտահայտությամբ։
14. Առաջարկվում է Նախագծի ԳԾ-ի 15-րդ կետը հանել կամ վերախմբագրել, քանի որ այդ կետով սահմանվող նպատակը կարգավորվում է «Նյութական պահուստի մասին» ՀՀ օրենքի դրույթներով, մասնավորապես՝ 6-րդ հոդվածի 1-ին մասով։
15. [bookmark: _Hlk120869867]Առաջարկվում է Նախագծի ԳԾ-ի 17-րդ կետի «Նպատակ» բաժինը վերախմբագրել հետևյալ բովանդակությամբ. «Պարենապահովման և սննդամթերքի բաշխման համակարգի մշակում, ներդրում և դրանց անխափան ու արդյունավետ աշխատանքի ապահովում արտակարգ իրավիճակների պայմաններում»։
16. Առաջարկվում է Նախագծի ԳԾ-ի 17-րդ կետի «Միջոցառում» բաժինը վերախմբագրել հետևյալ բովանդակությամբ. «Արտակարգ իրավիճակների ժամանակ պարենային արագ արձագանքման և ռիսկերի կառավարման մեխանիզմների ներդրում»։ Միաժամանական առաջարկվում է «Ակնկալվող արդյունք» բաժնում իրականացնել «Միջոցառման» բաժնին համապատասխան շտկումներ։
17. Առաջարկվում է Նախագծի ԳԾ-ի 21-րդ կետի «Ակնկալվող արդյունք» բաժնի 4-րդ կետը հանել կամ վերախմբագրել, քանի որ տվյալ իրավահարաբերությունները կարգավորվում են «Նյութական պահուստի մասին» ՀՀ օրենքով (13-րդ և 14-րդ հոդված) և դրանից բխող ենթաօրենսդրական ակտերով։ 
18. Առաջարկվում է հստակեցնել և մանրամասն ներկայացնել ԳԾ-ում ներառված «Միջոցառումներ», «Ակնկալվող արդյունք» և «Ժամկետ» բաժիններում նշված ծրագրերի մշակման, գործողությունների կամ դրանց իրագործման մեխանիզմները, ինչպես նաև վերոնշյալ բաժիններում նշված ծրագրերի մշակման և կատարման ենթակա գործողությունների իրականացման ստույգ (իրատեսական) ժամկետները։ Օրինակ՝ Նախագծի ԳԾ-ի 1-ին կետի 2-րդ միջոցառումը՝ «Հիդրոօդերևութաբանության և հողերի մոնիթորինգի համակարգերի արդիականացում», 2-րդ կետի 2-րդ միջոցառումը՝ «Բնակլիմայական պայմանների և հողային ֆոնդերի առանձնահատկություններով պայմանավորված համայնքների բնակչության համար արոտաբաժիններից օգտվելու հնարավորության ապահովման ծրագրի մշակում», 2-րդ կետի 4-րդ միջոցառումը՝ «Բնական կերհանդակների` արոտավայրերի և խոտհարքների, այդ թվում հեռագնա կայուն կառավարմանը և ենթակառուցվածքների ստեղծմանն ուղղված ծրագրերի մշակում», 12-րդ կետի 3-րդ միջոցառումը՝ «Սննդամթերքի վիտամիններով և միկրոտարրերով հարստացման ծրագրի մշակում», 19-րդ կետի «Ակնկալվող արդյունք» բաժնում «Ագրոարդյունաբերական համալիրի մասնագիտությունների ուսումնական և վերապատրաստման ծրագրեր», և այլն։
19. Առաջարկվում է հստակեցնել Նախագծի ԳԾ-ում նշված բոլոր ծրագրերի հաստատման և ընդունման մեխանիզմները։
20. Առաջարկվում է Նախագծի ԳԾ-ում ընդգրկել նաև հետևյալ նպատակները և մշակել դրանց իրականացման համար հստակ միջոցառումներ. 
· Գյուղատնտեսական մթերքների անարդյունավետ օգտագործման և կորստի նվազեցման, ինչպես նաև պարենային անվտանգության ապահովման նպատակով գյուղատնտեսական արտադրանքի մթերման և մշակման նոր գործարանների և/կամ կետերի հիմնում։


· Գյուղատնտեսական աշխատանքների գրագետ իրականացման, բարձր բերքատվության և մարդու առողջության համար անվտանգ գյուղատնտեսական ապրանքների արտադրության նպատակով համապատասխան մասնագետների կողմից թունաքիմիկատների և պարարտանյութերի արդյունավետ օգտագործման վերաբերյալ համայնքներում աշխատանքների իրականացում։





· Պետական սահմանի անցման կետերում պարենային անվտանգության մակարդակի բարձրացմանն ուղղված միջոցառումների իրականացման արդիականացում և վերհսկողության բարձրացում։
· Մշակել և ներդնել պետական աջակցությամբ ծրագրեր՝ խթանելու երկրում բուսական յուղի, թռչնամսի և հացահատիկի արտադրությունը։






























· Գյուղատնտեսական նշանակության հողերի (հատկապես՝ վարելահողերի և տնկարկների) չմշակման պատճառների վերլուծության հիման վրա կազմել չմշակվող հողամասերի արդյունավետ ու նպատակային օգտագործման ծրագրեր՝ ըստ տարածաշրջանների:
	1. Ընդունվել է։









2. Ընդունվել է։

3. Ընդունվել է մասնակի։
Որոշման նախագիծը լրացվել է 3-րդ կետով։











4. Ընդունվել է։




5. Ընդունվել է։





6. Ընդունվել է։







7. Ընդունվել է։










8. Ընդունվել է։







9. Չի ընդունվել։
Հայաստանում հանքային պարարտանյութերի տեղական արտադրության կազմակերպումը խնդրահարույց է, քանի որ պահանջում է մեծ ներդրումներ և կարող է խնդրահարույց լինել ներմուծվողի հանդեպ մրցունակության առումով և միջոցառումը կրկին չկատարվի։
10. Ընդունվել է։











11. Ընդունվել է։








12. Չի ընդունվել։
«Ակնկալվող արդյունք» բաժնում առնվազն մեկ սննդամթերքի համար ծրագրի մշակումն արդեն իսկ ենթադրում է, որ կարող է լինել մեկից ավելի։
«և կիրառում» բառեր ավելացնելը չի ընդունվել, հաշվի առնելով, որ ծրագրի մշակմանը պետք է նախորդի սննդամթերքում միկրոտարրերի պարունակության գիտական գնահատում, այդ նպատակով գործողությունների ծրագիրը լրացվել է նոր «Սննդամթերքում միկրոտարրերի (ֆոլաթթու և երկաթ) պարունակության գնահատում» միջոցառմամբ, որի կատարման ժամկետ է սահմանվել 2025 թվականի դեկտեմբերի 3-րդ տասնօրյակը։ Հետևաբար 2026 թվականին միայն հնարավոր կլինի մշակել ծրագիրը, իսկ կիրարկումը կնախատեսվի հաջորդ ժամկետի համար սահմանված գործողությունների ծրագրում։
13. Ընդունվել է։




14. Ընդունվել է։



15.  Ընդունվել է։




16. Ընդունվել է։




17. Ընդունվել է։




18. Ընդունվել է։  



















19. Ընդունվել է։

20. 
· Չի ընդունվել
Հաշվի առնելով, որ, ըստ մեր գնահատականների, գյուղատնտեսական հումք վերամշակող ընկերությունների մթերման հզորություններն օգտագործվում են ընդամենը մինչև 30 տոկոսով, իսկ գյուղատնտեսական կորուստների կրճատմանն ուղղված գործողությունների ծրագրում ներառվել են առանձին միջոցառումներ (կետ 7, կետ 18)։

· Չի ընդունվել։
Հաշվի առնելով, որ գործողությունների ծրագրում ներառված 19-րդ կետի միջոցառումը նպատակաուղղված է նաև առաջարկվող միջոցառման իրականացման ապահովմանը և ՍԱՏՄ-ից որևէ առաջարկ չի ստացվել։
Բացի այդ կարծում ենք, որ այս միջոցառումն անհրաժեշտ է ներառել սննդամթերքի անվտանգության ռազմավարության միջոցառումների նախագծում։

· Չի ընդունվել։
Հաշվի առնելով, որ Սննդամթերքի անվտանգության տեսչական մարմնի կողմից որևէ առաջարկ չի ստացվել։
· Չի ընդունվել։
Հաշվի առնելով, որ ՀՀ էկոնոմիկայի նախարարության կողմից պարբերաբար իրականացվում են հացահատիկի արտադրության խթանմանն ուղղված պետական օժանդակության ծրագրեր, թռչնամսի արտադրության ծավալների ընդլայնման նպատակով գործողությունների ծրագրում ներառվել է Անասնաբուծության և թռչնաբուծության զարգացմանն ուղղված միջոցառումը, իսկ բուսական յուղի արտադրության զարգացման նպատակով նախորդ տարիներին ՀՀ գյուղատնտեսության նախարարության կողմից այդ ուղղությամբ գործարկված ջանքերն որևէ դրական արդյունք չեն ունեցել և ֆերմերային տնտեսությունների կողմից տարածում չի գտել՝ պայմանավորված արտադրվող արևածաղկի և եգիպտացորենի մրցունակության ցածր մակարդակով։ Միաժամանակ տեղեկացնում եմ, որ միջազգային դոնոր կազմակերպությունների աջակցությամբ վերջին տարիներին ՀՀ-ում իրականացվել են մի շարք աջակցության միջոցառումներ՝ առավել բարձրարժեք բուսական յուղերի, մասնավորապես կտավատի յուղի արտադրության բարձրացման ուղղությամբ։ Բացի այդ 2021 թվականի հուկիսի 15-ի N 1170-Ն որոշմամբ հաստատվել է «Արտադրական կանեփի արտադրության, ներմուծման, արտահանման կամ մեծածախ առևտրի իրականացման լիցենզավորման կարգերը, լիցենզավորման հայտի ձևերը և այդ գործունեության տեսակների իրականացման լիցենզիաների ձևերը հաստատելու մասին» ՀՀ կառավարության որոշումը, որի շրջանակներում կարող է զարգանալ կանեփի յուղի արտադրությունը։
· Ընդունվել է մասնակի։
ՀՀ վարչապետի մոտ հունիսի 30-ին տեղի ունեցած քննարկման ժամանակ որոշվել է մշակել Հողային բարեփոխումների փորձնական ծրագիր Արմավիրի մարզի 4 բնակավայրերի համար, որի իրականացման արդյունքներից ելնելով՝ կորոշվի հետագա ընթացքը։ Այդ նպատակով մշակվել և կառավարության կողմից հաստատվել է 2022 թվականի 1605-Լ որոշումը, ինչպես նաև մշակվել և հաստատվել է Հայաստանի Հանրապետությունում գյուղատնտեսական նշանակության հողերի միավորման (կոնսոլիդացիայի) աջակցության 2023-2025 թվականների ծրագիրը, որի իրականացումը ներառվել է միջոցառումների ծրագրում։

	27. ՀՀ ֆինանսների նախարարություն
	01.12.2022թ․

	
	N //39536-2022

	1. Ռազմավարության 2.1 կետի 5-րդ ենթակետում անհրաժեշտ է խմբագրել ՀՆԱ աճին վերաբերող հատվածը, հաշվի առնելով, որ ըստ ՀՀ ՎԿ վերջին հրապարակումների՝ 2018 թվականին ՀՆԱ աճը կազմել է 5.2%, 2019 թվականին՝ 7.6%, իսկ 2020 թվականին՝ - 7.2%։
[bookmark: _Hlk116462643]Միաժամանակ նույն կետի 6-րդ ենթակետում նշվում է, որ 2022թ. հուլիսի 1-ի դրությամբ Հայաստանում առկա է 28,719 տեղահանված բնակիչ: Գործազուրկ է պոտենցիալ աշխատուժի 15%-ը, որին գումարվելով պատերազմի հետևանքով տեղահանված բնակչության զգալի հատվածը, գործազուրկների մասնաբաժինը զգալիորեն ավելացել է։ Այս կապակցությամբ հայտնում ենք, որ 2022 թվականի առաջին և երկրորդ եռամսյակներում գործազրկության մակարդակը նախորդ տարվա նույն եռամսյակների նկատմամբ նվազել է համապատասխանաբար՝ 1.9 տոկոսային կետով (կազմելով 14,8%) և 1.5 տոկոսային կետով (կազմելով 13.0%), գործազուրկների թիվը նվազել է համապատասխանաբար՝ 11.3%-ով և 11.2%-ով, իսկ զբաղվածների թիվն աճել է համապատասխանաբար՝ 3.2%-ով և 1.0%-ով:
[bookmark: OLE_LINK1]2. Ռազմավարության հիմնական նպատակը պարենային անվտանգության, այդ թվում կենսապես կարևոր պարենային ապրանքների տեղական արտադրության անհրաժեշտ մակարդակի (ինքնաբավության) բարձրացումն է, պետական պարենային պահուստների համալրումը և ընդլայնումը, ինչպես նաև բնակչության բոլոր խավերի համար առնվազն ֆիզիոլոգիական նվազագույն նորմերին համապատասխանող սննդի ձեռքբերման տնտեսական հնարավորությունների և օգտագործվող սննդամթերքի անվտանգության ապահովումը: Ընդ որում, հիմնավորման համաձայն Ռազմավարության և Գործողությունների ծրագրի իրականացման համար անհրաժեշտ ֆինանսական ռեսուրսների մոտավոր գնահատականը կազմում է շուրջ 61․8 մլրդ դրամ, իսկ Գործողությունների ծրագրի համաձայն, ըստ խոշորացված միջոցառումների, կազմում է շուրջ 69.3 մլրդ դրամ: Այս կապակցությամբ գտնում ենք նպատակահարմար ներկայացնել համապատասխան վերլուծություն (համապատասխան չափելի արդյունքային ցուցանիշներով) թե պահանջվող (ինչպես նաև Ռազմավարության իրագործման նպատակով հետագայում հնարավոր կանխատեսվող) ֆինանսավորման առկայության դեպքում Ռազմավարության հիմնական նպատակի ապահովման ինչպիսի մակարդակ է ակնկալվում՝ Ռազմավարության իրագործման սկզբնական մակարդակի համեմատ: 
3. Ռազմավարության նպատակներն (թվով 4 նպատակներ) ու ենթանպատակները (թվով 21 ենթանպատակներ) ներկայացվել են առանց քանակական՝ բազային, միջանկյալ և թիրախային արդյունքային ցուցանիշների, որոնք հետագայում հիմք կհանդիսանային Ռազմավարության նպատակների չափման, առաջընթացի և արդյունավետության գնահատման համար: Ընդ որում անհրաժեշտ է ներկայացնել նաև միջանկյալ և թիրախային ցուցանիշներին հասնելու կոնկրետ ժամկետները:
Բացի այդ Գործողությունների ծրագրում Ակնկալվող արդյունք սյունակում ևս միջոցառումների իրականացումից սպասվող արդյունքերն անհրաժեշտ է ներկայացնել համապատասխան չափելի ցուցանիշներով, իսկ արդեն իսկ ներկայացված ցուցանիշներն անհրաժեշտ է համապատասխանեցնել գործող և շրջանառվող ծրագրերում ներառված ցուցանիշներին: Օրինակ՝ Գործողությունների ծրագրի 4-րդ նպատակի Հողային ռեսուրսների նպատակային և ջրային ռեսուրսների խնայողական ու արդյունավետ օգտագործում միջոցառման համար որպես ակնկալվող արդյունք ներկայացվել է ոռոգման առաջադիմական ջրախնայող տեխնոլոգիաներով ոռոգելի հողատարածքների շուրջ 2000 հա-ով ավելացում (առանց նշելու ժամանակահատվածը), այնինչ ՀՀ կառավարության 03.06.2021թ. N 927-Լ որոշմամբ հաստատված համապատասխան ծրագրով նախատեսվել է ժամանակակից ոռոգման համակարգեր ունեցող և ջրավազաններով ապահովված հողատարածությունների ավելացում շուրջ 720 հա-ով (2022-2023թթ. տարեկան 360 հա), Արդիական տեխնոլոգիաներով ջերմատնային տնտեսությունների տարածքների ընդլայնում միջոցառման համար որպես ակնկալվող արդյունք ներկայացվել է տարեկան մինչև 10 հա ջերմատների հիմնումը, այնինչ ՀՀ էկոնոմիկայի նախարարության (այսուհետ՝ Նախարարություն) կողմից շրջանառված (18.11.2022թ. N 01/18550-2022 գրություն) Հայաստանի Հանրապետությունում ջերմատնային տնտեսությունների զարգացման աջակցության ծրագրով նախատեսվել էր 2023-2026թթ. յուրաքանչյուր տարում կառուցել ընդհանուր 200 հա մակերեսով ջերմատներ և այլն: 

4. Ռազմավարության իրագործման արդյունավետ կառավարման և վերահսկողության նպատակով նախատեսվում է (Ռազմավարության 76-րդ կետ) ստեղծել ՀՀ Պարենային անվտանգության ռազմավարության և գործողությունների ծրագրի իրագործման և վերահսկողության կոմիտե (այսուհետ՝ Կոմիտե), որի հիմնական գործառույթներն են լինելու Ռազմավարության և Գործողությունների ծրագրի իրագործման ընթացքի մշտադիտարկումն ու առաջացած հարցերի և խնդիրների լուծման նպատակով որոշումների ընդունումը: Ընդ որում կոնկրետ իրավիճակներում հիմնավոր, հավասարակշիռ և գիտելիքահեն որոշումներ կայացնելու նպատակով Կոմիտեն իրավասու է լինելու պատվիրակել անհրաժեշտ հետազոտությունների, ուսումնասիրությունների և վերլուծությունների իրականացում մասնագիտացած գիտական, հետազոտական և խորհրդատվական կառույցների և կազմակերպությունների, որի համար Կոմիտեն պետք է տնօրինի որոշակի ֆինանսական միջոցների: Այս կապակցությամբ բացահայտման կարիք ունի Կոմիտեի պահպանության և որոշակի գործառույթների պատվիրակման համար անհրաժեշտ միջոցների ֆինանսավորման աղբյուրը: Ընդ որում Գործողությունների ծրագրում Ռազմավարության իրականացման արդյունավետ կառավարում և վերահսկողություն միջոցառման համար ներկայացվել է, որ ֆինանսական ռեսուրսներ չեն պահանջվում:
5. Գործողությունների ծրագրում բացահայտման կարիք ունի, թե 10-րդ կետով որպես միջոցառում սահմանված՝ առանձին գյուղատնտեսական մթերքների (ներառյալ մսի) օտարման համար ԱԱՀ տարբերակված դրույքաչափերի կիրառությունը ինչպես կարող է նպաստել նույն կետով որպես նպատակ սահմանված՝ մրցունակ ագրոպարենային համակարգի կայացմանը ու վերջինիս կայուն զարգացմանը:





6. Գործողությունների ծրագրի 15-րդ նպատակի Առաջին անհրաժեշտության պարենամթերքի պետական պահուստի տեսականու և ծավալների ընդլայնում միջոցառման համար որպես ֆինանսավորման աղբյուր ներկայացվել է նաև վարկային միջոցները, սակայն նշված նպատակով պետական բյուջեով վարկային միջոցներ նախատեսված չեն: Ուստի առաջարկում ենք հիշյալ միջոցառման Ֆինանսավորման աղբյուր և կանխատեսվող չափ սյունակից հանել Վարկային բառը: 
7. Գործողությունների ծրագրի 18-րդ նպատակի «Ակնկալվող արդյունք» սյունակի նկարագրությամբ ներկայացված արդյունքային ցուցանիշներն անրաժեշտ է համապատասխանեցնել ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026թթ. գործունեության միջոցառումների ծրագրի (այսուհետ՝ Կառավարության գործունեության միջոցառումների ծրագիր) էկոնոմիկայի բաժնի 9-րդ նպատակի 9.4 միջոցառման «Ակնկալվող արդյունք» սյունակի նկարագրությանը:
8. Գործողությունների ծրագրի 20-րդ նպատակի 1-ին Գյուղատնտեսության զարգացման 2020-2030 թվականների միջոցառումների իրականացում միջոցառման նախատեսումը գտնում ենք ոչ նպատակահարմար, քանի որ ՀՀ կառավարության 19.12.2019թ. N 1886-Լ որոշմամբ հաստատված Գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության կատարմանն ուղղված միջոցառումները նախատեսված են 2020-2022 թվականների համար և ոչ բոլորն են հանդիսանում պարենային անվտանգության համակարգի զարգացմանն ուղղված միջոցառումներ: 





9. Գործողությունների ծրագրի 22-րդ նպատակի «Պարենային անվտանգության ռիսկերի վաղաժամկետ կանխատեսման և կանխարգելման, արագ արձագանքման համակարգի հիմնում և արդյունավետ կիրարկում» միջոցառման «Ակնկալվող արդյունք» սյունակում նախատեսվում է Նախարարության կազմում ստեղծել համապատասխան գործող ստորաբաժանում, որի կահավորման և տեխնիկական զինման համար նախատեսված է 5.0 մլն դրամ, իսկ ներգրավված մասնագետների վարձատրության բյուջեի վերաբերյալ բացակայում է համապատասխան ֆինանսական գնահատականը: Այդ կապակցությամբ առաջարկում ենք Նախարարության կառուցվածքային փոփոխություններն իրականացնել վերջինիս գծով 2023թ. պետական բյուջեով նախատեսված աշխատողների ընդհանուր թվաքանակի և պահպանման ծախսերի սահմաններում։
10. Գործողությունների ծրագրի Ֆինանսավորման աղբյուր և կանխատեսվող չափ սյունակում ներկայացված ֆինանսական գնահատականներն անհրաժեշտ է ներկայացնել ըստ համապատասխան տարիների, միջոցառումների և ֆինանսավորման աղբյուրների: Օրինակ՝ Գործողությունների ծրագրի 18-րդ նպատակի Սպասարկման ժամանակակից ենթակառուցվածքներ, մատուցվող բարձրորակ ծառայություններ միջոցառման համար ֆինանսական միջոցների կանխատեսվող չափը ներկայացվել է երեք մասնաբաժնով, սակայն դրանց տարանջատումն ըստ ակնկալվող արդյունքների հստակ չէ: Միաժամանակ նշված սյունակում ՀՀ կառավարության կողմից հաստատված ծրագրի հայտերի բառակապակցությունից անհրաժեշտ է հանել հայտերի բառը:
11. Գործողությունների ծրագրի մի շարք միջոցառումներ ներառված չեն Կառավարության գործունեության միջոցառումների ծրագրում, մասնավորապես՝ 11-րդ նպատակի 2-րդ, 12-րդ նպատակի 3-րդ և 21-րդ նպատակի 1-ին, ինչպես նաև 15-րդ և 16-րդ նպատակներին ուղղված միջոցառումները: Ուստի առաջարկում ենք Գործողությունների ծրագիրը համապատասխանեցնել Կառավարության գործունեության միջոցառումների ծրագրին, մասնավորապես՝ հանել նշված միջոցառումները:
12. Գործողությունների ծրագրի Համակատարող սյունակից առաջարկում ենք հանել Ֆինանսների նախարարություն բառերը և հայտնում ենք, որ միջոցառումների վերաբերյալ ՀՀ ֆինանսների նախարարությունը դիրքորոշում կներկայացնի ՀՀ օրենսդրությամբ սահմանված ընդհանուր աշխատակարգի շրջանակներում:
	1. Ընդունվել է։



















2. Ընդունվել է մասնակի։
   Ռազմավարության և Գործողությունների ծրագրի իրականացման համար անհրաժեշտ ֆինանսական ռեսուրսների մոտավոր գնահատականը ճգրտվել է, ընդ որում չեն ներառվել այն միջոցառումների ծախսերը, որոնք արդեն իսկ ներառված են ՀՀ կառավարության 2021-2026թթ․ ծրագրով և ոլորտային այլ ռազմավարություններով։  Ինչ վերաբերում է Ռազմավարության իրագործման սկզբնական մակարդակի համեմատ Ռազմավարության հիմնական նպատակի ապահովմանը, ապա դրանք նախանշված են ռազմավարության 75 և 76 կետերում։












3. Ընդունվել է մասնակի։
Ռազմավարության գործողությունների ծրագրում կատարվել են համապատասխան փոփոխություններ՝ սահմանվել են կոնկրետ արդյունքներ և դրանց յուրաքանչյուրի համար իրականացման հստակ ժամկետներ։



Հողային ռեսուրսների նպատակային և ջրային ռեսուրսների խնայողական ու արդյունավետ օգտագործում միջոցառման համար որպես ակնկալվող արդյունք ներկայացված «Ոռոգման առաջադիմական ջրախնայող տեխնոլոգիաներով ոռոգելի հողատարածքների շուրջ 2000 հա-ով ավելացում» արդյունքը խմբագրվել և համապատասխանեցվել է ՀՀ կառավարության 2021-2026 թվականների գործունեության միջոցառումների ծրագրին։
 Արդիական տեխնոլոգիաներով ջերմատնային տնտեսությունների տարածքների ընդլայնում միջոցառման համար որպես ակնկալվող արդյունք ներկայացվել է տարեկան մինչև 10 հա ջերմատների հիմնում, որը համապատասխանեցված է ՀՀ կառավարության 2021-2026 թվականների գործունեության միջոցառումների ծրագրին և տարեկան մինչև 10 հա ցուցանիշը նախատեսվում է ապահովել 2019 թվականի նոյեմբերի 14-ի N 1612-Լ որոշմամբ հաստատված «Փոքր և միջին ջերմատնային տնտեսությունների ներդրման աջակցության» և 2018 թվականի հուլիսի 19-ի  N 893-Լ որոշմամբ հաստատված «Հայաստանի Հանրապետությունում ագրոպարենային ոլորտի սարքավորումների լիզինգի աջակցության» ծրագրերի միջոցով։

4. Ընդունվել է։
























5.  Չի ընդունվել։
Դիտարկվող ապրանքախմբերի մասով ԱԱՀ-ի տարբերակված դրույքաչափերի կիրառությունը, ըստ մեր գնահատականների կարող է նպաստել շուրջ 4–4.5%–ով գների իջեցմանը և շուրջ 3-3.5%-ով արտադրության ծավալների ավելացմանը, ինչը կարող է նպաստել մրցունակ ագրոպարենային համակարգի կայացմանը ու վերջինիս կայուն զարգացմանը՝ հաշվի առնելով, որ դիտարկվող ապրանքախմբերն ընդգրկում են Հայաստանում արտադրվող գյուղատնտեսական մթերքների մեծ մասը։

6. Ընդունվել է։







7. Ընդունվել է։










8. Չի ընդունվել։
Պարենային անվտանգությունը մեկուսի խնդիր չէ, այն համակարգային է և արդի սահմանմամբ ընդգրկում է երկրի կենսագործունեության գրեթե բոլոր ուղղությունները՝ գյուղատնտեսությունից մինչև առողջապահություն, կրթություն, բնապահպանություն և այլն։ Այդ առումով շատ կարևոր է ընդգծել, որ սույն ռազմավարությունը և դրա իրականացումը համահունչ են լինելու բոլոր մյուս ոլորտների ռազմավարություններին` ապահովվելու կապն ու փոխլրացումը տարբեր բնագավառների միջև և միաժամանակ ապահովվելու է պարենային անվտանգության ռազմավարությանն առնչվող միջոցառումների համար նախանշված թիրախային արդյունքները։
9. Ընդունվել է։
Նշված միջոցառումը հանվել է գործողությունների ծրագրից։














10. Ընդունվել է։












11. Չի ընդունվել։
Հաշվի առնելով, որ սա հանդիսանում է պարենային անվտանգության համակարգի զարգացման առանձին ռազմավարություն և եթե առաջարկվող տրամաբանությամբ մոտենալ, ստացվում է, որ ռազմավարության ընդունումը դառնում է ավելորդ։


12. Ընդունվել է։






	28. ՀՀ վարչապետի աշխատակազմ
	10.01.2023թ.

	
	N 02/08.2/531-2023

	Իրավաբանական վարչություն

	1. Նախագծի 2-րդ հավելվածով որպես պարենային անվտանգության համակարգի զարգացման ռազմավարությունից բխող միջոցառումներ նախատեսվում են ստանդարտների, պլանների, մեթոդաբանությունների մշակում (օրինակ՝ 1-ին, 2-րդ, 9-րդ կետեր), սակայն հստակեցված չէ, թե ինչ տեսակի իրավական ակտերով և ինչ հիմքով են դրանք ընդունվելու։
2.Նախագծի 2-րդ հավելվածով որպես պարենային անվտանգության համակարգի զարգացման ռազմավարությունից բխող միջոցառումներ նախատեսվում են որոշակի իրավական ակտերի ընդունում (օրինակ՝ 12-րդ, 14-րդ, 20-րդ կետեր), սակայն հարկ ենք համարում նշել, որ այդ ակտերը կարող են ընդունվել միայն համապատասխան լիազորող նորմի առկայության դեպքում։

	1. Ընդունվել է։




  
2.   
Գործողությունների ծրագրում ներառված այն միջոցառումները, որոնք նախատեսում են իրավական ակտերի ընդունում լիազորող նորմ է հանդիսանալու օրենքի համապատասխան դրույթը։
Ռազմավարությունների ընդունման համար լիազորող նորմ է հանդիսանալու Կառավարության կառուցվածքի և գործունեության մասին օրենքը, իսկ պետական աջակցության միջոցառումների համար՝ սահմանադրության 146-րդ հոդվածի 2-րդ և 4-րդ մասերը։

	Ֆինանսատնտեսագիտական վարչություն

	1. Գործողությունների ծրագրի 4-9-րդ, 11-14-րդ, և 17-20-րդ կետերով սահմանված միջոցառումների համար՝ որպես կատարման ժամկետների սկիզբ նշված է 2022 թվականը: Առաջարկում ենք խմբագրել վերոնշյալ կետերով սահմանված միջոցառումների իրականացման տարեթվերը:
2. Գործողությունների ծրագրի մի շարք միջոցառումներ ներառված չեն  Հայաստանի Հանրապետության կառավարության 2021-2026 թվականների գործունեության միջոցառումների ծրագրում: Ուստի առաջարկում ենք Գործողությունների ծրագիրը համապատասխանեցնել Կառավարության գործունեության միջոցառումների ծրագրին:






3. Գործողությունների ծրագրի 13-րդ կետի «Գենետիկորեն ձևափոխված օրգանիզմների (ԳՁՕ) վերաբերյալ ՀՀ օրենքի փաթեթի մշակում» և «Գենետիկորեն ձևափոխված օրգանիզմների (ԳՁՕ) վերաբերյալ օրենքի փաթեթի ՀՀ վարչապետի աշխատակազմ ներկայացում» միջոցառումների հետ կապված հայտնում ենք, որ 29 սեպտեմբերի 2022 թվականի N 1519–Ա ՀՀ կառավարության որոշմամբ վերոնշյալ օրենսդրական նախաձեռնությանը հավանություն է տրվել և սահմանված կարգով ներկայացվել է ՀՀ ազգային ժողով:
	1. Ընդունվել է։



2. Չի ընդունվել։
Հաշվի առնելով, որ սույն ռազմավարությունը հանդիսանում է պարենային անվտանգության համակարգի զարգացման առանձին ռազմավարություն և եթե դրա կատարումն ապահովող գործողությունների ծրագրում ներառվեն միայն Հայաստանի Հանրապետության կառավարության 2021-2026 թվականների գործունեության միջոցառումների ծրագրի կետերը, ապա ռազմավարության ընդունումը կդառնա ոչ նպատակահարմար, մինչդեռ այն բխում է ՀՀ կառավարության 5-ամյա ծրագրից։

3. Ընդունվել է։


	Տարածքային զարգացման և շրջակա միջավայրի հարցերի վարչություն

	1. Ներկայացված Նախագծում, որպես պարենային անվտանգության բաղադրիչ, անդրադարձ չի կատարված  ՀՀ էներգետիկ անվտանգության խնդրին, որը կարծում ենք կարևոր նշանակություն ունի պարենային անվտանգության համակարգում: Ըստ էության, հիմնականում շեշտը դրված է շոկային իրավիճակներում (պատերազմական իրավիճակ, համաճարակների բռնկում, սահմանային կետերի աշխատանքների խաթարում և այլն) պահուստային  պարենի առկայության և առկա պարենի սպառման կարգավորմանը, սակայն գործողությունների ծրագրերում բացակայում են շոկային իրավիճակների ընթացքում պարենային արտադրության կազմակերպման հստակ գործողություններ:



2. Նախագծի հավելված 2-ի 1-ին կետի 3-րդ ենթակետով, որպես «հողային և ջրային ռեսուրսների արդյունավետ կառավարման, կլիմայի փոփոխության մեղմման և հարմարվողականության համակարգի ներդրման» իրականացման միջոցառում  սահմանված է՝ «հիդրոօդերևութաբանության և հողերի մոնիթորինգի համակարգի արդիականացում» և որպես ակնկալվող արդյունք նշված է՝ «դիտարկումների արժանահավատության, դրանց հիման վրա կատարված կանխատեսումների, տեղեկատվության վերլուծության և տրամադրման բարելավված որակ»: Հարկ է նշել, որ վերոնշյալ դրույթները ձևակերպված են շատ ընդհանրական, որտեղ պարզաբանված չեն մի շարք հարցեր, այդ թվում՝                                                                                                               
1) ի՞նչ մակարդակում է գտնվում այժմ դիտարկումների արժանահավատության, դրանց հիման վրա կատարված կանխատեսումների, տեղեկատվության վերլուծության և տրամադրման որակը և նախատեսվող միջոցառումների արդյունքում ինչ փոփոխություններ են ակնկալվում:                                                      
       2)      Որպես միջոցառման իրականացման վերջնաժամկետ նշված է 2026 թվականի դեկտեմբերի 3-րդ տասնօրյակ,  արդյո՞ք կարելի է փաստել, որ  2026 թվականի ավարտին ակնկալվում է հիդրոօդերևութաբանության և հողերի մոնիթորինգի լիարժեք արդիականացված որակ:
3. Նախագծի հավելված 2-ի 1-ին կետի 4-րդ ենթակետով սահմանված միջոցառումը, այն է՝ «կլիմայի փոփոխությամբ պայմանավորված կայուն բերքի ապահովման նպատակով խնայողական ագրոտեխնիկական մշակված միջոցառումներ» ձևակերպված է շատ ընդհանրական: Առաջարկում ենք հստակեցնել սույն միջոցառումը և ակնկալվող արդյունքները:
4. Առաջարկում ենք Նախագծի հավելված 2-ի 4-րդ կետի 2-րդ ենթակետով սահմանված միջոցառումների ակնկալվող արդյունքները հստակեցնել՝ նշելով առկա իրավիճակը և միջոցառման արդյունքում ակնկալվող փոփոխությունները:
5. Նախագծի հավելված 2-ի 4-րդ կետի 6-րդ ենթակետով սահմանված  իրականացվող միջոցառումների արդյունքում ակնկալվում է՝  «գյուղատնտեսական մշակաբույսերի բերքի կրճատված կորուստներ՝ 70-80%», որին, որպես  իրականացման ժամանակահատված, նշված է 2022-2026թթ (շարունակական): Առաջարկում ենք հստակեցնել վերոնշայ ակնկալվող արդյունքի ժամանակահատվածը, ինչպես նաև նույն կետի մյուս միջոցառումների իրականացման գործիքակազմը՝ հաշվի առնելով տարեկան կտրվածքով  ակնկալվող արդյունքների բարձր տոկոսները:
6. Նախագծի հավելված 2-ի 7-րդ կետը լրացուցիչ հիմնավորման կարիք ունի, մասնավորապես՝ ինչպե՞ս է նախատեսվում շուրջ 20 % -ով կրճատված սննդի կորուստներ՝ «ճիշտ և առողջ սնուցման, ինչպես նաև պատրաստի սննդի կորուստների իրազեկման արշավների իրականացման» և «դպրոցական սնունդ ծրագրի կրթական ենթաբաղադրիչում պատրաստի սննդի կորուստների կրճատման թեմայի ընդգրկման» արդյունքում: 
7. Հավելված 2-ի 8-րդ կետը ձևակերպված է շատ ընդհանրական, համաձայն որի՝ նախատեսվում է «սննդամթերքի գնաճի ցածր և կայուն մակարդակի առկայություն»՝ «գնաճի ցածր և կայուն մակարդակի ապահովում» միջոցառման արդյունքում, որի իրականացման համար, որպես վերջնաժամկետ նշված է 2026 թվականի դեկտեմբերի 3-րդ տասնօրյակ: Առաջարկում ենք սույն դրույթով ակնկալվող արդյունքները և առկա իրավիճակը նկարագրել չափելի և համադրելի:
8. Հավելված 2-ի 12-րդ կետի 4-րդ ենթակետով սահմանված է՝ «սննդամթերքում միկրոտարրերի (ֆոլաթթու և երկաթ) պարունակության գնահատում: Հաշվի առնելով այն հանգամանքը, որ միջոցառումը ֆինանսավորվելու է ՀՀ պետական բյուջեի միջոցների հաշվին, առաջարկում ենք լրացուցիչ հիմնավորել նշված միկրոտարրերի ընտրության անհրաժեշտությունը, առկա խնդիրները և միջոցառման արդյունքում ակնկալվող արդյունքները՝ ֆինանսական արդյունավետության հիմնավորմամբ:

















9. Հավելված 2-ի 13-րդ կետի 2-րդ ենթակետով սահմանված միջոցառումները և ակնկալվող արդյունքները ձևակերպված են շատ ընդհանրական: Առաջարկում ենք հստակեցնել միջոցառման իրականացման գործիքակազմը, առկա խնդիրները և միջոցառման արդյունքում ակնկալվող փոփոխությունները:
10. Առաջարկում ենք հստակեցնել հավելված 2-ի 22-րդ կետով սահմանված միջոցառումները, նշել արդյունավետության առկա  իրավիճակը և միջոցառումների արդյունքում ակնկալվող արդյունքները:
11. Նախագծի հավելված 2-ի 4-րդ,5-րդ,6-րդ, 7-րդ, 8-րդ, 9-րդ, 11-րդ, 12-րդ, 13-րդ, 14-րդ, 17-րդ, 18-րդ, 19-րդ և 20-րդ կետերով սահմանված միջոցառումների համար՝ որպես կատարման ժամկետների սկիզբ,  նշված է 2022 թվականը: Առաջարկում ենք վերոնշյալ կետերով սահմանված միջոցառումների իրականացման տարեթվերը վերախմբագրել:

	1. Չի ընդունվել։
 Հաշվի առնելով, որ  շոկային իրավիճակներում ՀՀ էներգետիկ անվտանգության խնդիրը կարգավորվում է 2017 թվականի դեկտեմբերի 21-ին ընդունված 1683 ՆՀԳ գաղտնի փաստաթղթով, իսկ ռազմական և արտակարգ իրավիճակներում պարենային արտադրության կազմակերպումը պետք է ապահովվի կազմակերպությունների և ԷՆ գործունեության աշխատանքային պլաններով։ Հետևաբար առանձին միջոցառումներ սահմանելու անհրաժեշտությունը բացակայում է՝ իրավիճակով պայմանավորված պլանների փոփոխական լինելու պատճառով։

2.   Ընդունվել է։




















3. Ընդունվել է։   





4. Ընդունվել է։



5. Ընդունվել է։







6.   
Կորուստների կրճատման նախատեսվող ցուցանիշներն ակնկալվում է ապահովել իրականացված միջոցառումների արդյունքում ազգաբնակչության, ինչպես նաև դպրոցահասակ երեխաների մոտ ճիշտ և անթափոն սննդի օգտագործման մշակույթի ձևավորման հաշվին ։
7. Ընդունվել է ։






8.   Չի ընդունվել։
Սննդամթերքում միկրոտարրերի պարունակության գնահատաումը կրելու է շարունակական բնույթ, սակայն առաջին փուլում ֆոլաթթվի և երկաթի ընտրությունը պայմանավորված է այն հանգամանքով, որ այն շատ տարածված է բազմաթիվ երկրներում և միկրոտարրեով հարստացումն ունի ավելի քան 70 տարվա պատմություն։ Հայաստանում դեռևս 2008 թվականին «Unicef» մանկական հիմնադրամի աջակցությամբ նախատեսվում էր սկսել ալյուրն երկաթով և ֆոլաթթվով հարստացման ծրագիրը, հիմք ընդունելով «Մարչ օֆ դայմս» կազմակերպության 2000 թվականի գլոբալ զեկույցը և 2005 թվականի Հայաստանի ժողովրդագրական և առողջապահության հարցերի հետազոտության տվյալները, համաձայն որոնց, Հայաստանում 1000 երեխայից 2-ը ծնվում է ցմահ հաշմանդամություն առաջացնող ծննդյան դեֆեկտով (նյարդային խողովակի դեֆեկտ), ինչը 4 անգամ ավելի է միջին պոպուլյացիոն ցուցանիշից, իսկ  նախադպրոցական տարիքի երեխաների և վերարտադրողական տարիքի կանանց շրջանում առկա է սակավարյունության բարձր տարածվածություն, համապատասխանաբար` 37% և 25%: Սակայն ծրագիրն հետագա ընթացք չստացավ, քանի որ վերոնշյալ հետազոտությունները հնացած էին ևթարմ հետազոտություններ չկային։

9.   Ընդունվել է։




10.   Ընդունվել է։


11. Ընդունվել է։





	Ծրագրերի փորձքննության վարչություն

	1. Նախագծի հավելված 1-ով հաստատվող՝ «Պարենային անվտանգության համակարգի զարգացման ռազմավարության» (այսուհետ՝ Ռազմավարություն) «Նախաբան» բաժնի 5-րդ և 6-րդ կետերում ներկայացված ցուցանիշների մասով առաջարկում ենք հղում կատարել համապատասխան վիճակագրական կամ այլ հրապարակումներին: 
2. Ռազմավարության 5.1՝ «Հիմնախնդիրներ» բաժնի 59-րդ կետի 1)-ին կետում խմբագրման կարիք ունի «Երկրում մակրոտնտեսական և ագրո-բնապահպանական անկայուն վիճակը» արտահայտությունը, հակառակ պարագայում առաջարկում ենք հստակ ցուցանիշներով և համապատասխան մասնագիտական մեթոդաբանությամբ հիմնավորել այն:  
3. Նախագծի հավելված 2-ով հաստատվող՝ «Պարենային անվտանգության համակարգի զարգացման ռազմավարության 2022-2026 թվականների գործողությունների ծրագրի» (այսուհետ՝ Միջոցառումների ծրագիր) վերաբերյալ հայտնում ենք հետևյալը.
    ա) 1-ին՝ «Հողային և ջրային ռեուրսների արդյունավետ կառավարման, կլիմայի փոփոխության մեղմման և հարմարվողականության համակարգի ներդրում» նպատակի ներքո առաջարկում ենք ձևակերպել ընդհանրական միջոցառումներ, որոնք կվերաբերեն ինչպես ջրամբարաշինությանը, այնպես էլ ոռոգման համակարգերի կառուցմանն ու վերակառուցմանը, քանի որ այդ ուղղություններով համապատասխան աշխատանքները  տարբեր ծրագրերի ներքո՝ արդեն իսկ շարունակական իրականացման ընթացքում են:  
    Նույն նպատակի 2-րդ միջոցառումն (Ագրոօդերևութաբանական նշանակության տարեկան 3-4 կայանների տեղադրում հանրապետության այն կլիմայական գոտիներում, որտեղ առկա է գյուղատնտեսություն) առաջարկում ենք խմբագրել՝ նկատի ունենալով ագրոօդերևութաբանական կայանները համեմատական ռիսկային կլիմայական գոտիներում տեղադրելու նպատակահարմարությունը (առաջնահերթությունը), որտեղ համեմատական առումով բարձր է գյուղատնտեսական արտադրության մակարդակը, կամ առկա է գյուղատնտեսական արտադրության  համեմատաբար բարձր ներուժ: 
    բ) Լրացուցիչ հիմնավորման կարիք ունի 4-րդ նպատակի ներքո ներկայացված՝ «Գյուղական համայնքների դպրոցներում գյուղատնտեսության վարման տեսական և գործնական կրթական ծրագրերի փորձնական ներդրում, դպրոցական այգիների և ջերմոցների հիմնում» միջոցառումը՝ «դպրոցական այգիների և ջերմոցների հիմնման» մասով: Կարծում ենք լրացուցիչ ֆինանսական ծախսեր չառաջացնելու (որոնց արդյունավետությունը գնահատված չէ) տեսանկյունից նպատակահարմար է գյուղատնտեսության վարման գործնական պարապմունքներն անցկացնել այդ համայնքների գյուղատնտեսական գործունեություն իրականացնող համապատասխան տնտեսավարողների ջերմոցներում կամ այգիներում:
գ)  Խմբագրման կարիք ունի 5-րդ նպատակի ակնկալվող արդյունքը սյունակն ամբողջությամբ, այդ թվում՝ «Ձևավորված պաշարների, չեզոքացված անբավարարության գնահատված ռիսկեր» արտահայտությունը:
դ) Լրացուցիչ հիմնավորման և հստակեցման կարիք ունի 10-րդ նպատակի ներքո ներկայացված «Առանձին գյուղատնտեսական մթերքների (ներառյալ մսի) օտարման համար սահմանված ԱԱՀ տարբերակված դրույքաչափերը հաստատելու նպատակով «Հարկային օրենսգրքում լրացումներ կատարելու մասին» ՀՀ օրենքի նախագծի մշակում» միջոցառումը: Մասնավորապես պարզ չէ, թե ի՞նչ մեխանիզմով (հաշվարկներով) է ԱԱՀ տարբերակված դրույքաչափերի  հաստատումը նպաստելու ակնկալվող արդյունքը սյունակում նշված արդյունքների ապահովմանը (Դիտարկվող ապրանքախմբերի շուրջ 4–4.5%–ով իջեցված գներ, շուրջ 3-3.5%-ով ավելացված արտադրության ծավալներ, շուրջ 30%–ով ընդլայնված հարկման բազա և այլն): 
ե) Լրացուցիչ հիմնավորման կարիք ունի 12-րդ նպատակի ներքո ներկայացված՝ «Սննդամթերքի վիտամիններով և միկրոտարրերով հարստացման ծրագրի մշակում,  Սննդամթերքի վիտամիններով և միկրոտարրերով հարստացված ծրագրի ՀՀ վարչապետի աշխատակազմ ներկայացում» միջոցառումը: Մասնավորապես գիտական ի՞նչ վերլուծություններով և փաստարկներով է հիմնավորվում այդ միջոցառման անհրաժեշտությունը, ինչպես նաև համապատասխան վիտամիններով և միկրոտարրերով հարստացված սննդի անվտանգությունը՝ մարդու կյանքի և առողջության վրա ազդեցության տեսանկյունից (այդ թվում՝ ռիսկային խմբերում գտնվող անձանց համար), քանի որ միջոցառման անվանումից հետևում է, որ այն չի վերաբերելու կոնկրետ խմբերի անձանց: 
Բացի այդ, արդյո՞ք այդ ծրագիրը պարտադիր կարգով կտարածվի տվյալ սննդամթերքի արտադրության ամբողջ ծավալի վրա: 

զ) 13-րդ նպատակի ներքո ներկայացված «Գենետիկորեն ձևափոխված օրգանիզմների (ԳՁՕ) վերաբերյալ ՀՀ օրենքի փաթեթի մշակում» միջոցառման վերաբերյալ առաջարկում ենք նախատեսել համապատասխան միջոցառում՝ դրանց արտադրության ստանդարտների և/կամ տեխնիկական կանոնակարգերի մշակման վերաբերյալ: 
է) 15-րդ նպատակի ներքո ներկայացված «Ցորենի, եգիպտացորենի (որպես անասնակեր), բուսական յուղի և շաքարի պետական պահուստի ստեղծման, կուտակման, պահպանման և թարմացմանն ուղղված մեխանիզմների մշակում և ներդրում» միջոցառումն ունի լրացուցիչ հիմնավորման կարիք, թե ինչ գնահատումներից, հիմնավորումներից և անհրաժեշտությունից ելնելով է նախատեսվում «ցորենի, եգիպտացորենի (որպես անասնակեր)» պահուստի ձևավորում: Բացի այդ, անասնակերի պահուստի ձևավորումն առաջարկում ենք տարանջատել և սահմանել (անհրաժեշտության դեպքում) որպես առանձին միջոցառում: 
Նույնը վերաբերում է 16-րդ նպատակի ներքո ներկայացված «Պարենային ցորենի, եգիպտացորենի (որպես անասնակեր), բուսական յուղի, մսի պաշարների ձեռքբերում» միջոցառմանը: 


ը) 19-րդ նպատակի ներքո ներկայացված «Հանրապետության 10 մարզերի ավագ դպրոցներում «Ագրոտեխնոլոգիա» դասընթացի ներդրում» միջոցառման նպատակահարմարությունն ունի լրացուցիչ հիմնավորման կարիք՝ նույն նպատակի մյուս միջոցառումների առկայության համատեքստում: 
թ) 21-րդ նպատակի «Ներդրված գյուղացիական տնտեսավարողների գրանցման և արտադրանքի հայտարարագրման հիման վրա վիճակագրական մեթոդաբանության մշակում» միջոցառումն առաջարկում ենք խմբագրել՝ հանելով «Ներդրված» բառը:
ժ) Միջոցառումների ծրագրի ժամկետներն անհրաժեշտ է համարակալել, համապատասխանացնել ոլորտային համապատասխան ռազմավարությունների և ծրագրերի ժամկետներին՝ հանելով 2022 թվականը: 
Բացի այդ, առաջարկում ենք հանել 23-րդ նպատակի ներքո ներկայացված «հաշվետվությունների ձևաչափի մշակում և ՀՀ էկոնոմիկայի նախարարի հրամանով հաստատում» միջոցառումը, քանի որ այն արդեն իսկ նախատեսված է որոշման Նախագծի 3-րդ կետով: 
4. Ռազմավարությունն անհրաժեշտ է համապատասխանեցնել ՀՀ վարչապետի 30.12.2021թ. «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգը հաստատելու մասին» N1508–Լ որոշմամբ հաստատված մեթոդական հրահանգի պահանջներին: Մասնավորապես 12-րդ՝ «Ծախսային գնահատականների ներկայացումը», ինչպես նաև 14-րդ (տիտղոսաթերթի ներկայացման մասով) կետերի պահանջներին:
	1.   Ընդուվել է։





2. Ընդունվել է։   





3.   



ա) Չի ընդունվել։
Հաշվի առնելով, որ ջրամբարաշինության և ոռոգման համակարգերի կառուցման ու վերակառուցմանն ուղղված միջոցառումներ արդեն ներառված են ՀՀ կառավարության 2021-2026թթ․ ծրագրում և սույն ռազմավարության գործողությունների ծրագրում ներառելը գտնում ենք, ոչ նպատակահարմար։

Ընդունվել է։







բ)  ընդունվել է։










գ Ընդունվել է։



դ) Ընդունվել է մասնակի։
«Հարկային օրենսգրքում լրացումներ կատարելու մասին» ՀՀ օրենքի նախագիծը մշակվել և սահմանված կարգով ներկայացվել է ՀՀ վարչապետի աշխատակազմ։ Առաջիկայում նախատեսվում է այն քննարկել ՀՀ փոխվարչապետի գրասենյակում և քննարկումների արդյունքների հիման վրա միջոցառումը կարող է վերաձևակերպվել։



ե) Ընդունվել է։










Սննդամթերքի արտադրության ամբողջ կամ մասնակի ծավալի վրա տարածելու անհրաժեշտոթյունը պայմանավորված կլինի գնահատման արդյունքներից։  

զ) Ընդունվել է։




է) 
Պահուստի տեսականին ընտրվել է հիմք ընդունելով նշված ապրանքների մասով առկա ինքնաբավության ցածր մակարդակները ցորեն՝ 23.2%, եգիպտացորեն՝ 8.4%, բուսական յուղ՝ 0.6%, շաքար՝ 0%։ Ինչ վերաբերում է եգիպտացորենին, ապա այն կարևորվում է նկատի ունենալով, որ մսի, հատկապես թռչնամսի արտադրության կերային բազայում մեծ տեսակարարկշիռ ունի եգիպտացորենը։ Հայաստանում թռչնամսի ինքնաբավության մակարդակը կազմում է 26.7 %, սակայն առկա է ինքնաբավության մակարդակի բարձրացման մեծ պոտենցիալ և այդ առումով կարևոր է կերային աբազայի անխափան մատակարարումը։

ը Ընդունվել է։




թ Ընդունվել է։




ժ Ընդունվել է։







4. Ընդունվել է։




